
სატელევიზიო მონიტორინგი

შაბათის, 23 ივნისის   მთავარი მოვლენები
4სამთავრობო ცვლილებები


4სამინისტროების რაოდენობა 14-დან 11-მდე მცირდება


6დღის ბოლოს გაირკვა, რომ პრემიერი სტრუქტურულ ცვლილებებზე დეტალურად სავარაუდოდ, მომავალ კვირას ისაუბრებს


7ზურაბ ჭიაბერაშვილი: მთავრობას არ აქვს ხედვა. არ შეუძლია ხალხისთვის სასარგებლო რეფორმების გატარება („იმედი“)


11ზვიად ძიძიგური: ძალიან სწორი პროცესი მიდის... ძალიან მნიშვნელოვანი ცვლილებები ხორციელდება! („იმედი“)


16საქართველოს პრემიერის დამალული წარსული - „შაბათის კურიერის“ სიუჟეტი


21მართლმსაჯულების რეფორმის მეოთხე ტალღის შესახებ „რედისონში“ იმსჯელეს


24იუსტიციის სამინისტრო ევროპის ადამიანის უფლებათა სასამართლოდან აფგან მუხთარლის გატაცების საქმეზე მიღებულ შეკითხვებს რამდენიმე კვირაში უპასუხებს (რუსთავი-2)


25ესტონეთის გამარჯვების დღის აღლუმს საქართველოს პრეზიდენტი დაესწრო


25ხორავას ქუჩის საქმე - „შაბათის კურიერის“ სიუჟეტი


35კომპანია „სვეტის“ მიერ დაზარალებულები თბილისის მერის მოადგილეს შეხვდნენ (რუსთავი-2)


36კომპანია „სვეტი“  თაღლითობაში  თბილისის მერმაც დაადანაშაულა


36საფოსტო გზავნილების საერთაშორისო ოპერატორები საქართველოს უჩივიან („შაბათის კურიერი “)


40საქართველოს პირველი მთავრობის წევრების შთამომავლები საქართველოს მოქმედი მთავრობას უპირისპირდებიან („შაბათის კურიერი“)


42„გირჩის“ ყრილობა მუსიკისა და მწვადის ფონზე გაიმართა (რუსთავი-2)


43საწვავის ფასი ერთ თვეში 15 თეთრით გაიზარდა (საზოგადოებრივი მაუწყებელი)


4523 წლის ქალი 70 წლის მამაკაცს  გაუპატიურების მცდელობაში ადანაშაულებს (რუსთავი-2)


46თბილისში, დაპირისპირებისას დაჭრილი 16 წლის მოზარდი საავადმყოფოში რჩება (რუსთავი-2)


47პანკისში მცხოვრები ბესლან წუწაშვილი, რომელიც დაკარგულად ითვლებოდა, საქართველოში დაბრუნდა


48რუსმა ოკუპანტებმა საქართველოს კიდევ ერთი მოქალაქე გაიტაცეს (რუსთავი-2)


48ქუთაისელი თინათინ ადეიშვილი ოჯახური ძალადობის მსხვერპლი გახდა (რუსთავი-2)


49ქართველი ბავშვების ფოტოები  არაბი, ირანელი და თურქი მომხმარებლების გვერდებზეა ატვირთული („შაბათის კურიერი“)


50აბასთუმანში ისტორიული შენობების რეაბილიტაცია მიმდინარეობს


51კაცხის სვეტთან კელიებისა და ტურისტული ცენტრის მშენებლობა დაიწყო


5224 ივნისს თურქეთში ვადამდელი არჩევნები ტარდება („იმედი“)




სამთავრობო ცვლილებები

სამინისტროების რაოდენობა 14-დან 11-მდე მცირდება 
განცხადება პარლამენტის თავმჯდომარემ ირაკლი კობახიძემ გააკეთა.

ირაკლი კობახიძე: “ - ჩვენ გვქონდა ზოგადად დისკუსია, აქ არ იყო დისკუსია სახელმწიფო მდივანზე ან რაიმე კონკრეტულ თანამდებობაზე. აქ არ არის საუბარი რომელიმე რგოლის დამატებაზე, საუბარია იმაზე, რომ მსხვილი სამინისტროების პირობებში ხომ არ არის მიზანშეწონილი მეორე დონის - მინისტრის მოადგილის დონის გამოკვეთა და მათთვის კონკრეტული მიმართულებების განსაზღვრა. ჯერჯერობით კონსულტაციები მიმდინარეობს მხოლოდ და მხოლოდ სტრუქტურასთან დაკავშირებით. ჩვენ უნდა მივიღოთ პირველ რიგში, მთავრობის შესახებ კანონში ცვლილებები და ამის შემდეგ, რაც ეს პროცესი დასრულდება და ეს მოხდება ივლისის პირველ კვირაში, სავარაუდოდ. ამის შემდეგ უკვე დაიწყება კონსულტაციები თვითონ მთავრობის შემადგენლობასთან დაკავშირებით. გამიჭირდება რაიმე კომენტარის გაკეთება თვითონ პერსონალურ შემადგენლობასთან დაკავშირებით, ჯერ უნდა დაველოდო პრემიერის წინადადებას და ამის შემდეგ შეიძლება ჩვენ გავაგრძელოთ კონსულტაციები ამასთან დაკავშირებით . ეს არის პრემიერის პრეროგატივა. საუბარია 14 მინისტრის მაგივრად, 11 მინისტრის არსებობაზე მთავრობაში… ეს არის ამ ეტაპზე შედეგი ჩვენი კონსულტაციების. კონსულტაციები გრძელდება  და საბოლოოდ, ვფიქრობ, ხვალ-ზეგ უკვე გამოიკვეთება გუნდში პოზიცია რეორგანიზაციასთან დაკავშირებით.“ 

შეხვედრის წინ კომენტარები დეპუტატებმაც გააკეთეს.
ეკა ბესელია: „ - გარკვეული სიახლეები იქნება ალბათ დღეს მიღებული კონსესუსის შედეგად, თუმცა შესაძლებელია ცოტა სხვაგვარად მოხდეს შერწყმა და ამიტომ მოდით დაველოდოთ დღევანდელი შეხვედრის შედეგებს. დევნილთა სამინისტროსთან დაკავშირებით არის ასევე ახალი საინტერესი იდეა და ამაზე დღეს ვიმსჯელებთ.“
ნუკრი ქანთარია: „ - მე ვეთანხმები შემცირებულ რაოდენობას, ოღონდ არა კულტურის სამინისტროს ხარჯზე“.
გია გაჩეჩილაძე: „ - შეთანხმებული ვართ, რომ 11-მდე შემცირდება. გარემოს დაცვის სამინისტროსთან გვაქვს გარკვეული საკითხები თუმცა, არის შემოთავაზება ეკოომბუდსმენის ახალი ინსტიტუტის შემოღებისა, ძალიან საინტერესოა და ვნახოთ ამის ფარგლებში როგორ გადაწყდება ეს ამბავი.“ 

ლევან გოგიჩაიშვილი: „ - 20 დღის მანძილზე თავისი საკანონმდებლო ინიციატივით და მთავრობის დამტკიცებით, ალბათ ეს დრო იქნება საკმარისი, რომ ორივე კომპონენტი დამთავრდეს. ერთი არის ცვლილებები კანონში და შემდგომში უკვე ახალი მთვრობის დამტკიცება, უკვე განახლებული კაბინეტი.“ 

სიმონ ნოზაძე: „ - ფუქნციონირების თვალსაზრისით გაცილებით მარტივდება მთავრობის ფუქნციონირება და გადაწყვეტილება მთავრობიდან ბოლოში უფრო სწრაფად მივა, ამ დროის მოგებას აპირებს პრემიერი. მე დავესწარი ორივე თათბირს და არ ყოფილა და თუ კერძო საუბრებში იყო არ ვიცი. სახელმწიფო მინისტრზეა ლაპარაკი და შეიძლება გაიზარდოს სახელმწიფო მინისტრის ფუნქცია, დაემატოს რომელიმე ფუნქცია.“ 

კომენტარები გააკეთეს აღმასრულებელ ხელისუფლებაში.

თეა წულუკიანი: „ - მთავრობის შემადგენლობის შედგენა არის პრემიერ ბახტაძის პრეროგატივა. მცირე მთავრობა გულისხმობს იმას, რომ ნაკლებმა რესურსმა გააკეთოს უფრო მეტი საქმე. ამას ჰქვია სხვაგვარად ეფექტიანობა. მე იმედი მაქვს, რომ ახალი შემადგენლობა, როდესაც ნდობას მიიღებს პარლამენტისგან, ის სამინისტროები, ვინც გაერთიანდებიან, შეძლებენ, რომ სწორედ ეს იდეები განახორციელონ პრაქტიკაში. არის ე.წ. ჩემი უწყება რამდენიმე კვირით, შესაბამისად, როდესაც ახალი შემადგენლობა მიიღებს პარლამენტის ნდობას და, თუ ვიქნები ამ შემადგენლობაში, რა თქმა უნდა, მე მექნება ძალიან კონკრეტული იდეები, თუ იუსტიციის სამინისტროში მცირე მთავრობის იდეა, როგორ უნდა გატარდეს პრაქტიკაში“.

მიხეილ გიორგაძე: „ - კონსულტაციები ამ დრომდე მიმდინარეობს. ვფიქრობ, რომ უახლოეს რამდენიმე დღეში მზად ვიქნებით, რომ საზოგადოებას ვუთხრათ საბოლოო შედეგი, თუ რაზე ჩამოვყალიბდებით... ახალი მინისტრთა კაბინეტის წევრების დასახელება პრემიერის პრეროგატივაა, შესაბამისად, ამასთან დაკავშირებით პრემიერი გააკეთებს განცხადებას“. 
დღის ბოლოს გაირკვა, რომ პრემიერი სტრუქტურულ ცვლილებებზე დეტალურად სავარაუდოდ მომავალ კვირას ისაუბრებს

ამის შესახებ დეპუტატებმა განაცხადეს პრემიერისა და უმრავლესობის შეხედრის შემდეგ.  შეხვედრა საღამოს 7 საათისათვის დაიწყო და გვიან დამთავრდა. გია ვოლსკის თქმით, მედიაში სამინისტროების გაერთიანებებთან დაკავშირებით გასულ ინფორმაციას აქვს საფუძველი, თუმცა ამ საკითხზე საუბარი პრემიერ-მინისტრის პრეროგატივაა. დეპუტატმა გია გაჩეჩილაძემ კი განაცხადა, რომ შერიგებისა და სამოქალაქო თანასწორობის საკითხებში სახელმწიფო მინისტრის აპარატი დევნილთა სამინისტროსთან გაერთიანდება, კულტურისა და სპორტის სამინისტრო კი - განათლების სამინისტროსთან. მისივე თქმით, მთავრობის სტრუქტურული ცვლილებების ფარგლებში გარემოს დაცვის მიმართულებით ომბუდსმენის ინსტიტუტი შემოდის. ნუკრი ქანთარიამ კი შეხვედრის შემდეგ განაცხადა, რომ დააფიქსირა საკუთარი პოზიცია იმაზე, თუ რატომ არ უნდა გაერთიანდეს კულტურისა და განათლების სამინისტროები, რაზეც მიიღო პრემიერის დაპირება, რომ ეს უკანასკნელი აღნიშნულ თემაზე იფიქრებს.
ზურაბ ჭიაბერაშვილი: მთავრობას არ აქვს ხედვა. არ შეუძლია ხალხისთვის სასარგებლო რეფორმების გატარება („იმედი“)
ზურაბ ჭიაბერაშვილმა „ქრონიკის“ 20 საათის გამოშვებაში ისაუბრა.

ზურაბ ჭიაბერაშვილი: „ - დიახ, „ევროპული საქართველო“, ჩვენ დიდი ხანია ვეუბნებით მთავრობას და "ქართულ ოცნებას“, რომ აუცილებელია გადასახადაბის დაწევა იმისათვის, რომ ჩვენ გვქონდეს მაღალი ეკონომიკური ზრდა. ამის გარეშე შეუძლებელია ეფექტურად დამატებით თანხების მობილიზება ბიუჯეტში იმისათვის, რომ ჩვენ გავწვდეთ ყველა იმ აუცილებელ სოციალურ ხარჯს, რაც აუცილებელია პენსიის ზრდისთვის, რაც აუცილებელია, მათ შორის, მედიკამენტებში ძალიან სერიოზული გარღვევისათვის იმიტომ, რომ ეს ძალიან სერიოზული პრობლემა არის ჩვენი მოქალაქეებისათვის. მაგრამ გარდა გადასახადების ზრდისა, არსებული ბიუჯეტის ფარგლებშიც იმდენი უყაირათო პროგრამაა და იმდენად არასწორად იხარჯება  თანხები განსაკუთრებით ქართული ოცნების ბიუროკრატიაზე და მამუკა ბახტაძემ პირდაპირ აღიარა, რომ სსიპ-ები და ააიპ-ები, სადაც ჩაბუდებულია ქართული ოცნების აქტივი, სერიოზული პრობლემაა. მან პირდაპირ აღიარა, რომ სახელმწიფო საწარმოების ეფექტურობა, მათ შორის საქართველოს რკინიგზა, რომელსაც თვითონაც მართავდა, სერიოზული პრობლემაა და რომ აქ პრაქტიკულად დიდი ხვრელებია დატოვებული, ამიტომ, რა თქმა უნდა, თვითონ კონცეფცია მცირე მთავრობისა, გასატარებელია. მხოლოდ კარგად უნდა გვესმოდეს, რომ მცირე მთავრობა არ გულისმობს ტექნიკურად სამინისტროების რაოდენობის შემცირებას იმიტომ, რომ კვირიკაშვილმაც შემოგვთავაზა იგივე გასული წლის დეკემბერში, მაგრამ თქვენც კარგად იცით, რომ 4 სამინიტროთი შემცირებამ ნულოვანი ეფექტი გამოიღო იმისათვის, რომ მთავრობას მოეხერხებინა თანხების გამოთავისუფლება და ის, რასაც ჩვენ ვეუბნებით, რომ დღესვე შესაძლებელია პენსიის 50 ლარით ზრდა, ეს მოეხერხებინათ… სახელმწიფო ბიუროკრატიაში არსებობს ქვედა და საშუალო დონეზე ხალხი, რომლებზედაც ძალიან ბევრმა რეფორმამ წლების განმავლობაში, 2003 წლიდან მოყოლებული გადაიარა. ისინი დღესაც მუშაობენ და ის არის საყრდენი სახელმწიფო ბიუროკრატიის, მაგრამ ამ ყველაფერს ერთის მხრივ, თავზე მოაჯდა ქართული ოცნების პოლიტიკური ელიტა, რომლებიც პრემია-დანამატებს იწერს და სამწუხაროდ, ეს არ ეხება ქვედა დონის ნამდვილად კარგ საჯარო მოხელეებს და მეორეს მხრივ, სიპები და აიპები განსაკუთრებით მუნიციპალიტეტებში, აბსოლუტურად ქართული ოცნების არაფრის შემოქმედი აქტივისტებით არის გამოტენილი. ..  ეს შეკითხვა დავუსვი მამუკა ბახტაძეს და ჯერჯერობით პასუხი არ აქვს, იმედია, გაერკვევა პარლამენტში რომ მივა 3 კვირაში -  როგორ არის შესაძლებელი, რომ ქვეყანაში ჯანდაცვის ბიუჯეტი გაორმაგდეს და ქვეყანაში სიღარიბე გაიზარდოს. ეს როგორ უნდა მოახერხოს მთავრობამ. საქმე ხომ არაეფექტურ მართვაშია… ქვეყანაში არის უსერიოზულესი პრობლემა ფასების ზრდის. განსაკუთრებით მედიკამენტებზე და პროგრამებზე და როგორ არის შესაძლებელი, რომ მედიკამენტი პროგრამა დაიწყოს ჯანდაცვის სამინისტრომ გასული წლის ივლისიდან და მხოლოდ გასულ წელს 13 000-მა კაცმა და მაისის მონაცემებით წელს, მგონი, 16000 -მა თუ 18000-მა კაცმა ისარგებლა ქვეყანაში, სადაც ათიათასობით ადამიანი არის ისეთი, რომელსაც ყოველდღიურად სჭირდება წამალი. აქ ხომ მთავრობის არაეფექტურობაშია და პრობლემა ის კი არ არის, პრემიერი ბახტაძე იქნება თუ კვირიკაშვილი იქნება. პრობლემა არის ის, რომ ბიძინა ივანიშვილმა ვინც არ უნდა დასვას პრემიერად, რომელი მისი ხელქვეითიც არ უნდა დასვა, პრობლემა არის ის, რომ ამ მთავრობას არ აქვს ხედვა. ეს მთავრობა არის არაკომპეტენტური და არ შეუძლია ის, რომ ხალხისთვის სასარგებლო რეფორმები გაატაროს, რომ ხალხის პრობლემებს უპასუხოს, რომლებიც კიდევ ერთხელ ვამბობ, არის უმუშევრობა და არის ფასების ზრდა... ჩვენ დღეს პენსიონერები უკიდურეს სიღარიბეში გვყავს უფრო მეტი, ვიდრე 2013 წელს. ჩვენ დღეს უკიდურეს სიღარიბეში ბავშვები გვყავს უფრო მეტი, ვიდრე 2013 წელს და ზოაგადად მოსახლეობა უფრო მეტი გვყავს უკიდურეს სიაღარიბეში, ვიდრე  2013 წელს. მე არ ვადარებ 2012 წელს. თვითონ ქართული ოცნების პირობებშიც გაუარესება მოხდა და რაც შეეხება, თქვენ როდესაც ქონიკული დაავადებების მქონეთა მედიკამენტების პროგრამაზე საუბრობთ, მე სწორედ ამას ვგულისხმობდი, რომ ჯანდაცვის სამინისტრო გვპირდებოდა, რომ ამ პროგრამით გასულ წელს ისარგებლებდა 150000 ადამიანი და სულ 13000-მა ადამიანმა ისარგებლა...  ეს პროგრამა ჩავარდა, მაგრამ გავიდა 6 თვე და მედიკამენტები დღესაც პრობლემაა... ევროპულმა საქართველომ ძალიან კონკრეტული გეგმა შესთავაზა მთავრობას, როგორ არის შესაძლებელი დღესაც პენსიის 50-ლარიანი ზრდა. მარტივ ციფრს მოგიყვანთ. 2016 წელთან შედარებით 17-ში მილიარდ ნახევრით გაიზარდა ბიუჯეტი, ხოლო 17-თან შედარებით კიდევ 800 მილიონით გაიხარდა 2018-ის ბიუჯეტი. როგორ არის შესაძლებელი, რომ 2 მილიარდზე მეტით 2 წლის განმავლობაში ბიუჯეტი გაიზარდოს და მთავრობამ არ გამოყოს აქედან 420 მილიონი წლიურად პენსიონერებისათვის 50 ლარის გასაზრდელად, პენიონერებისათვის და შშმ პირების პენისიის გასაზრდელად. ეს ხომ უნდა მოახერხოს მთავრობამ და სწორედ იმიტომ, რომ მთავრობა მხოლოდ საკუთარ თავზე ფიქრობდა და არ ფიქრობდა აი, ესეთ ყველაზე გაჭირვებულ ადამინებზე იმიტომაც გაგვეზარდა სიღარიბე - როგორც ზოგადი, ისე უკიდურესი სიღარიბე. ეს არის წორედ ის, რომ მთავრობას არ აქვს ხედვა... იდეა მცირე მთავრობისა ჩვენთვის მოსაწონია, მაგრამ რას ვგულისხმობთ -  მცირე მთავრობა თავისი განსაზღვრებით გულისხმობს ნაკლებ საგადასახადო ტვირთს ბიზნესზე, რომ ჩვენ გვქონდეს მაღალი ეკონომიკური ზრდა და მეტი შემოსავალი ბიუჯეტში დაბალი გადასახადების პირობებში იმიტომ, რომ თუ ეკონომიკა კარგად გაიზარდა, ჩვენ დაბალი გადასახადების პირობებში გაგვეზრდება ბიუჯეტი და შევძლებთ პენისი ზრდას და ძალიან ბევრი განათლების რეფორმას და ა.შ. მაგრამ ამას არ გულისხმობს მთავრობა, კიდევ ერთხელ გავიმორებ, კვირიკაშვილმა 4 სამინისტრო შეამცირა, მაგრამ ამას არ მოუხდენია გავლენა საგადასახადო ტვირთზე, რომელიც "ქართული ოცნების" პირობებში თუ შევადარებთ 2013-ს და შევადარებთ 2107-ის მონაცემს, პირიქით გაიზარდა და ამიტომაც ბიზნესს, განსაკუთრებით მცირე და საშუალო ბიზნესს ძალიან უჭირს...  ბენზინი და დიზელი რომ გაუძვირა ხალხს ქართულმა ოცნებამ ამის შედეგია ფასების ის ზრდა, რამაც სიღარიბეზე იმოქმედა. აქციზი შესამცირებელია, მაგრამ ჩვენ შევთავაზეთ მთავრობას გადასახადების მკვეთრი ზრდა და შევთავაზეთ 1 წლის წინ, რომელიც ქართულმა ოცნებამ ჩააგდო და ახლა კვირიკაშვილმა შემოიტანა მხოლოდ პატარა ფრაგმენტი, როდესაც საქმე ეხებოდა 100 ათასიანი ბრუნვიდან 500 ათასიან ბრუნვაზე მცირე ბიზნესის გაზრდას და 5%-იანი დაბეგვრიდან 1%-ზე გადაყვანას, მაგრამ ეს არაფრი მომცემი არ არის მცირე ბიზნესისთვის, თუ დღგ-ს გადასახადს 100 ათასიანი ბრუნვიდან 200 ათასზე მაინც არ ავწევთ, რაც ასევე შევთავაზეთ... სწორედ 1 თვის წინ ქართულმა ოცნებამ ჩვენი შეთავაზება ჩააგდო. ამიტომ ფიცი მწამს, ბოლო მაკვირვებს. თუ გვინდა რომ ჩვენ შეღავათი მივცეთ საზოგადოებას, გაგვეზარდოს დასაქმება, ფასები დასტაბილურდეს, ამას ჭირდება გადასახადების დაწევა, ერთის მხრივ და მეორეს მხრივ, არსებული ბიუჯეტის ისე გადანაწილება, რომ პენსიაც გაიზარდოს, სოცილური დახმარებების მოცვა გაიზარდოს და მედიკამენტის ეფექტური პროგრამა ამუშავდეს“.
ზვიად ძიძიგური: ძალიან სწორი პროცესი მიდის... ძალიან მნიშვნელოვანი ცვლილებები ხორციელდება! („იმედი“) 

ზვიად ძიძიგურმა „ქრონიკის“ 20 საათის გამოშვებაში ისაუბრა. 
ზვიად ძიძიგური: „ -  პროცესი მიმდინარეობს ძალიან ლოგიკურად და სწორად. საპარლამენტო რესპუბლიკაში მთავრობა ათანხმებს საპარლამენტო უმრავლესობასთან თუ როგორი ტიპის ცვლილებები უნდა განახორციელოს და ეს შეთანხმება არ არის ეხლა 5 წუთში რომ გადაწყდება, ისეთი შეთანხმება. როდესაც სამინისტროების შეერთებაზე, რეორგანიზაციაზე მიდის საუბარი, რა თქმა უნდა, უამრავი ნიუანსია ამიტომ, ვფიქრობ რომ ძალიან სწორი პროცესი მიდის. მე ერთს გეტყვით, შემიძლია ვადები გითხრათ ამასთან დაკავშირებით. ჩვენ ვართ შეთანხმებული მთავრობასთან  იმ თემაზე, რომ ხუთშაბათისთვის ეს კონსულტაციები დამთავრდება. დღეს ჩვენ გვაქვს შაბათი. ხუთშაბათს უკვე პარლამენტში უნდა შემოვიდეს კანონპროექტი, რომელიც შემდეგ უკვე კომიტეტებზე გადაიგზავნება და შემდეგ პლენალურ სხდომაზე გამოვა და ჩვენ პლენალურ სხდომაზე ამ საკითხის განხილვას დავიწყებთ ივლისის პირველ დეკადაში… ძალიან კარგი სამუშაო ატმოსფერო არის შექმნილი და ძალიან ყველა არგუმენტი, რომელიც წონადი არგუმენტია, ყველა არგუმენტის ხდება შეჯერება და აწონ-დაწონვა და ა.შ. ანუ, კარგი პროცესი მიდის. ყველა ვართ მოწადინებული, რომ რაც შეიძლება კარგად გამოვიდეს. ამიტომ, რაღაცა ტიპის წინააღმდეგობები ამ კონსულტაციების დროს მე არ მინახავს. მე 2 დღის განმავლობაში ვიყავი საკმაოდ ხანგრძლივი კონსულტაციების პროცესში ჩართული. ეხლაც მიმდინარეობს უმრავლესობასთან კონსულტაცია, მაგრამ მე აგერ თქვენს ეთერში ვარ და მინდა მაყურებელსაც ვუთხრა ამ თემებზე, რომ ძალიან მნიშვნელოვანი ცვლილებები ხორციელდება. მცირე მთავრობაზე მიდის ბევრი ლაპარაკი. მცირე მთავრობა მიზანი არ არის. მცირე მთავრობა არის საშუალება იმისათვის, რომ მთავრობა გახდეს უფრო მობილური, ეფექტიანი იყოს თავის საქმიანობაში და პრემიერ-მინისტრმა განაცხადა, რომ რას ნიშნავს ეს ეფექტიანობა. ეს ეფექტიანობა ნიშნავს, როდესაც მოქალაქეს აქვს რაიმე სერვისი მისაღები ხელისუფლებისგან, მთავრობისგან, სამინისტროსგან ამ შემთხვევაში თუ მაგალითად მიწის შესყიდვის თემაა, შეიძლება რაღაცის გაფორმების თემაა, შეიძლება რაღაცა სხვა ტიპის სერვისის თემაა. ბიზნესის დაწყების თემა ა.შ. დაახლოებით 30%-იან დაჩქარებას იმედოვნებს პრემიერი ამ ცვლილებებით და 30%-ით პროცესების დაჩქარება ეს ნიშნავს, რომ მთავრობაც უფრო მობილური ხდება, ვინც მონაწილეობს მოქალაქეეები, ყველანი ამ პროცესში ისინიც უფრო დაჩქარებულ რეჟიმში მუშაობენ და ქვეყანაში სწრაფი ეკონომიკური ზრდა აქედან გამომდინარე არის გაცილებით მეტი ალბათობით მიღწევადი და ამიტომ... მცირე მთავრობა მიზანი არ არის, საშუალება არის. მიზანი არის გაცილებით უფრო დაჩქარდეს პროცესები... რა თქმა უნდა, თვითკრიტიკა გვქონდა და სწორედ ამან გამოიწვია ის, რომ მთავრობაში ესეთი ტიპის ცვლილებები განახორციელა მმართველმა პარტიამ, რომ ჩვენ გვინდა, რომ სიღარიბეს უფრო ეფექტურად ვებრძოლოთ... რაც შეეხება, კვირიკაშვილმა შეამცირა და შედეგი არ გამოუტანიაო, ბევრი კრიტიკა მოვისმინე მე ოპოზიციის მხრიდან, მაგრამ თვითონვე ამბობენ 2 მლრდ-ით ბიუჯეტი გაიზარდაო და ე.ი. შედეგი გამოუღია. თუ საგადასახადო თემებზე ვლაპარაკობთ, მე მინდა გითხრათ, რომ პრემიერის ახალი ინიციატივა სწორედ იმას გულისხმობს, რომ ჩვენ გვაქვს კარგი ეკონომიკური ზრდა.  მე ვეცდები რთულ საკითხებზე მარტივად ვილაპარაკო, მაგრამ კარგი ეკონომიკური ზრდა არ მიდის რიგით მოქალაქეებამდე თუ მცირე და საშუალო ბიზნესის ხვედრითი წილი ამ ეკონომიკურ ზრდაში არ იქნა დიდი და რატომ, იმიტომ რომ მსხვილი ბიზნესი არ ქმნის სამუშაო ადგილებს. სამუშაო ადგილებს ქმნის მხოლოდ მცირე და საშუალო ბიზნესი. ამიტომ, თუ მცირე და საშუალო ბიზნესი იქნება უფრო მეტად ხელშეწყობილი და უნდა გითხრა ბევრი გაკეთდა: აწარმოე საქართველოში, დანერგე საქართველოში, შეღავათიანი აგროკრედიტის პროგრამა, მუდმივად იქმნება ახალი სამუშაო ადგილები და როდესაც ჩვენი ოპონენტები ლაპარაკობენ, რომ აი, ჯანდაცვის ბიუჯეტი გაიზარდა და სიღარიბე არ შემცირდა, ჯანდაცვის ბიუჯეტის გაზრდა სიღარიბეს როგორ შეამცირებს. სიღარიბე უნდა შეამციროს ახალმა სამუშაო ადგილებმა, ახალმა წარმატებულმა ბიზნესებმა და მე ვამბობ, რომ თუ მცირე და საშუალო ბიზნესის ხვედრითი წილი გაიზრდება, ეს არის სწორედ პრემიერის კონცეფცია, ასეთ შემთხვევაში ჩვენ გაცილებით უფრო სწრაფად გვექნება უმუშევრობის პრობლემის დაძლევა...  ეს მთავრობა, მობილური მთავრობაა, როგორც ჩვენ ვლაპარაკობთ... მე ვიცი ბ-ნი მამუკა ბახტაძისგან, რომ მას აქვს პაკეტების მთელი ინიციატივები, არამარტო საგადასახადო მიმართულებით. სოფლის მეურნეობის მიმართულებით, განათლების მიმართულებით, ჯანდაცვის მიმართულებით არის მთელი რიგი პაკეტები, რომლებიც ამოქმედება და რომლებიც შემოვა და მისი გეგმა არის ისეთი, რომ უკვე წლის ბოლოსთვის ჩვენ ხელშესახები ცვლილებები გვექნება. ჩვენ უკვე ვიგრძნობთ, თითოეული მოქალაქე იგრძნობს რომ ქვეყანაში რაღაცა ახალმა ქარმა დაუბერა. ეს არის მნიშნელოვანი, ჩვენ რაღაცა ტიპის რაღაცა ტიპის რაღაც მდორე განვითარება არ გვაძლევს ხელს... სხვათა შორის ეკონომიკურ ზრდასთან დაკავშირებით რომ გითხრათ ძალიან კარგი მაჩვენებელი გვქონდა წინა თვის 6,5%, ეს არ ყოფილა დიდი ხნის განმავლობაში და ეს იმ რეფორმების დამსახურებაა, რომელიც მთავრობამ განახორციელა... არის 14 სამინისტრო. 14 სამინისტროს აქვს 30 ფუნქცია... გეტყვით, როგორ მოხდება ხარჯების დაზოგვა. ჩვენი მშპ დღეს არის 40 მლრდ. სიტყვაზე ვამბობ, ეს არ არის ზუსტად 40 მლრდ და შემდეგ წელიწადს ეს იქნება 50 მლრდ, 47, 48 დავუშვათ, 50 მლრდ, 50 მლრდ-იან მშპ-ს მთავრობა მოემსახურება იმ კადრებით, იმ ბიუჯეტით, იმ ადმინისტრაციული ხარჯებით, რამდენსაც ემსახურება დღეს 40 მლრდ-ის პირობებში. არ ვიცი, ეხლა ეს გასაგებად ვთქვი თუ არა, მაგრამ ეს არის იდეა, რომ რაც გაიზრდება მშპ, რაც უფრო მეტი გახდება ჩვენი ეკონომიკა ამის მიუხედავად მთავრობის ხარჯები, არც  ადმინისტრაციული და არც სხვა ტიპის ხარჯები, არ გაიზრდება... მთავრობამ განაცხადა, ჩვენ არ ვაპირებთ ფუნქციურ შეზღუდვებს სამინისტროების. ანუ, რა ფუნქციებსაც ასრულებს, ის ფუნქციები არ მცირდება...   რაც შეეხება მთავრობის ხარჯებს, ევროპულ სტანდარტებთან მიმართებაში უნდა გითხრა, რომ ჩვენ ისედაც იმ სტანდარტებთან შედარებით მცირეს ვხარჯავთ მთავრობაზე. 40%-ია თუ არ ვცდები ჩვენი მთავრობის ხარჯები და დასაშვები არის 60%-მდე ბიუჯეტთან მიმართებაში მთავრობის ხარჯები... [მთავრობის] პერსონალურ შემადგენლობაზე მე ვერაფერს ვერ გეტყვით იმიტომ, რომ ჯერ მიმდინარეობს საუბარი მხოლოდ სტრუქტურული რეორგანიზაციის საკითხზე, რომ ამაზე შევთანხმდეთ და საკადრო თემებზე შემდეგ პრემიერ-მინისტრის პრეროგატივაა, პრემიერს აქვს ძალიან საინტერესო ხედვები და ის აპირებს რა თქმა უნდა, თავისი ვარიანტების შემოთავაზებას და ამას მერე ჩვენ ყველანი ერთად ვნახავთ...  აქ პოლიტიკა არ უნდა დაზარალდეს და პოლიტიკური დატვირთვები, რომელიც სამინისტროებს აქვს, ეს უნდა იყოს შენარჩუნებული და სწორედ ამაზე მიმდინარეობს კონსულტაციები. ახლა რაც შეეხება იუსტიციის  და სასჯელაღსრულების, ბევრ ქვეყანაში არის რომ ერთად არის, ბევრ ქვეყანაში არის რომ ცალ-ცალკე არის. რაც შეეხება იმას, რომ წარმატებული არის სამინისტრო, ამას რა ჯობია რომ წარმატებულია და დალაგებული ყვეალფერი თავის ადგილზე და მე ვფიქრობ, რომ ეს სწორედ ყველაზე ნაკლებ პრობლემატური არის, რომ დავუშვათ ასეთი ტიპის რეორგანიზაცია განხორციელდეს ამ მიმართულებით“. 

საქართველოს პრემიერის დამალული წარსული - „შაბათის კურიერის“ სიუჟეტი

სიუჟეტის მიხედვით, „კომპანიამ, რომელსაც მამუკა ბახტაძე ხელმძღვანელობდა ასობით ადამიანის ფული მიითვისა და ხალხი უმძიმეს მდგომაროებაში აღმოჩნდა. მამუკა ბახტაძე, თითქმის, ორი წლის განმავლობაში კომპანია „ცენტრ პოინტ ინვესტს“ ხელმძღვანელობდა, თუმცა, ეს წლები მისი ოფიციალური ბიოგრაფიიდან წაშლილია. 

რა არის „ცენტრ პოინტ ინვესტი?“ ეს არის კომპანია, რომელიც 2007 წლიდან მოქალაქეებს სთავაზობდა ფული მათ ანგარიშზე შეეტანათ და სანაცვლოდ წელიწადში 24%-იან სარგებელს მისცემდა. ანუ ბევრად უფრო მეტს, ვიდრე ბანკი.  ზოგმა ბინა გაყიდა, ზოგმა დანაზოგი მოაგროვა და მთელი ფული „ცენტრ პოინტ ინვესტში“ შეიტანა, თუმცა კომპანია გაკოტრდა და ხალხის ფულიც გაქრა.

ეს ყველაფერი არ არის, ირკვევა, რომ სხვისი თანხის მითვისების ბრალდებით  პრემიერის დედის, მანანა ნანიტაშვილის წინააღმდეგ სარჩელი 1 წლის წინ  მთავარ პროკურატურაში შევიდა. მოქალაქე მას კუთვნილი ფულის მითვისებაში ადანაშაულებდა. პრემიერის დედა, მანანა ნანიტაშვილი საცხოვრებელ კომპლექსის - დაკიდებული ბაღების ერთპიროვნული მმართველი იყო, დაკიდებული ბაღები კი „ცენტრ პოინტ ჯგუფის“ ერთ-ერთი პროექტია. ხალხი კი, ვინც ამ კომპლექსში ბინა იყიდა, ქუჩაში დარჩა ან მისცეს,  ფართი, რომელიც საცხოვრებლად უბრალოდ უვარგისია. ერთ-ერთ მოქალაქეს კი მანანა ნანიტაშვილმა ბინა ისე მიყიდა, რომ ფულის გადახდის ქვითარიც არ მისცა, როდესაც მოსთხოვეს, ძმა მიუგზავნა, რომელმაც მობინადრე სასტიკად სცემა“. 

სიუჟეტში აღნიშნულია, რომ მამუკა ბახტაძე „ცენტრ პოინტ ინვესტის“ გენდირექტორი იყო. ამ თანამდებობაზე მაია რჩეულიშვილმა 2007 ნოემბერში დანიშნა და სადამფუძნებლო დოკუმენტების საქაღალდეში ყველა ეს საბუთი ინახება.  

გუკა რჩეულიშვილი: „ - მე როცა ვიყავი ცენტრ პოინტში გენდირქტორი და სამეთვალყურეო საბჭოს თავმჯდომარე, მაშინ დაახლოებით ის პერიოდი დაემთხვა მამუკას იქ ყოფნაც“. 

გუკა რჩეულიშვილთან ერთად მამუკა ბახტაძე ცენტრ პოინტში ორი წელი მუშაობდა. გუკა რჩეულიშვილი, ამბობს, რომ კომპანია ცენტრ პოინტ ინვესტი, რომელსაც მამუკა ბახტაძე ხელმძღვანელობდა, მოქალაქეებისგან ინვესტიციებს ანუ ნაღდ ფულს იზიდავდა და მათ ბანკზე ბევრად მაღალ პროცენტს ჰპირდებოდა.

გუკა რჩეულიშვილი: „ - ცენტრ პოინტ ინვესტი იმ დროს თუ გახსოვთ, 2003-დან 2009-მდე ომის კუდი სანამ არ მოჰყვა, ეს ბაზარი ჩვენთან იყო ძალიან საინტერესო ინვესტირებისთვის და ამიტომ ჩვენ გადავწყვიტეთ, რომ გაგვეხსნა ცენტრ პოინტ ინვესტი, რათა უკუგება შესაძლებელია ყოფილიყო 24% წელიწადში, იმ ხალხისთვის ეს ბანკის პროცენტზე ბევრი იყო. 

მაღალი საპროცენტო განაკვეთის მიღების მიზნით, ცენტრ პოინტ ინვესტს საქართველოში 2007 წელს ასობით მოქალაქემ მიმართა, ხალხმა ბინები გაყიდა და კომპანიაში ფული შეიტანა. საუბარია, ჯამში, რვა მილიონ დოლარზე.

ნაზიბროლა გახოკიძე: „ - შეიძლება 310 მლნ-ის გარღვევა ჰქონდეს პიროვნებას და უცბად აგერ საქართველოს ხელძღვანელად წამოგვეჭმოს, თავზე დაგვასვას“.

მაგალითად, ჩიხლაძეების ოჯახი 100-ობით დაზარლაბულიდან  ერთ-ერთია. ცენტრ პოინტ ინვესტ პლიუსმა წლების წინ მათ კომპანიაში თანხების შეტანა, ყოველთვიურად კი მზარდი პროცენტის დარიცვხა შესთავაზა. შეთავაზება იმდენად მომხიბვლელი იყო, რომ იოსებ ჩიხლაძემ ბინა გაყიდა და 50 ათასი დოლარი  ცენტრ პოინტ ინვესტში შეიტანა. ახლა ამბობს, რომ  თაღლითური სქემის მსხვერპლი გახდა. პროცენტი მხოლოდ რამდენიმე თვე აიღო, ამის შემდეგ კი კომპანიას მისთვის 1 თეთრიც კი არ ჩაურიცხავს. 

სიუჟეტში, ასევე აღნიშნულია, რომ  მამუკა ბახტაძის ბიოგრაფიიდან ცენტრს პოინტში მუშაობის პერიოდი წაშლილია. პარლამენტში მას ეს კითხვა დამტკიცების დღეს დაუსვეს. ბახტაძემ განმარტა, რომ ის ცენტრ პოინტ ინვესტ პლიუსის ხელმძღვანელი იყო და მხოლოდ სასტუმროების მშენებლობას კურირებდა. 

მამუკა ბახტაძე (არქივი): „ - ჩემი საქმიანობა ამ კომპანიაში დაკავშირებული იყო სასტუმროების ქსელის განვითარებით, სადაც არსებობდა ინსტიტუციური პარტნიორი „ჯიარჯიეფის“ და „მილენიალ ჩელენჯის“ სახლით“.  

რეესტრის დოკუმენტებით ირკვევა, რომ ბახტაძე სწორედ ცენტრ პოინტ ინვესტს ხელმძღვანელობდა - კომპანიას, სადაც ხალხი ნაღდი ფულით მიდიოდა და მაღალი საპროცენტო განაკვეთის მიღების მიზნით მთელ ქონებას დებდა. მამუკა ბახტაძემ პოსტი 2009 წლის 6 ივლისს დატოვა, მას შემდეგ, რაც ცენტრ პოინტს ინვესტი უკვე გადახდის უუნარო იყო და ასობით მენაბრე ფულის დაბრუნებას ითხოვდა. მაშინ კომპანია სამართავად დექსუსს გადაეცა, რომელსაც კრიზისი უნდა დაეძლია. გუკა რჩეულიშვილი ამბობს, რომ მამუკა ბახტაძე დროებითი მენეჯმენტის შესვლის წინააღმდეგ იყო.

გუკა რჩეულიშვილი: „ - მეც და მამუკაც წინააღმდეგნი ვიყავით დექსუსი რომ შემოსულიყო, კიდევ ორი, ვინც ახლაგაზრდა იყო, ჩვენხელა, რაღაც მიზეზების და გამო და საბოლოოდ მმართალიც აღმოვჩნდით, იმიტომ, რომ  30 მლნ გვაზარალა დექსუსმა“. 

სიუჟეტში გამოთქმულია ვარაუდი, რომ „ ცენტრ პოინტი“ მამუკა ბახტაძის ოჯახური ბიზნესი იყო.  კომპანიაში ერთ-ერთი პროექტის ხელმძღვანელად ბახტაძის დედა - მანანა ნანიტაშვილი, მუშაობდა. ის გელოვანის გამზირზე დაკიდული ბაღების მენეჯერი იყო. მოქალაქე სვეტა დანელიამ ბინა სწორედ მანანა ნანიტაშვილსიგან იყიდა. 23ათას დოლარიანი ბინიდან 4000 დოლარი პრემიერის დედას ხელზე მისცა, თუმცა, ქვითარი არ მიუღია. ახლა სვეტა დანელიას აღარც ბინა აქვს და აღარც ფული... მას შემდეგ, რაც დანელიებმა ნანიტაშვილს თანხის უკან დაბრუნება რამდენჯერმე სთხოვეს, საქმეში მანან ნანიტაშვილის ძმა, პრემიერის ბიძა ჩაერთო.  სვეტა დანელიას ინფორმაციით, მის შვილს გაჩუმების სანაცვლოდ აშანტაჟებდნენ და ემუქრებოდნენ.

სვეტა დანელია: „ - ადვოკატმა შემაშინა შენ საქმე არაფერი არ გაქვს მანანასთანო, შენ საქმე გაქვსო ჩემთანო და მელაპარაკე მეო. რამდენჯერ დავურეკე, რამდენჯერ დაველაპარაკე, დავუძახე, მაძლევდა 1000 დოლარს, მოგცემო, გაჩუმების სანაცვლოდ. 5000 დოლარი თავის ძმამ მისცა. დაიბარა ჩემი შვილი სცემა, შურაცხყოფა მიაყენა და 5 დოლარი მისცა. შეიტანა ჩემმა შვილმა განცხადება მილიციაში, მილიაციაში კიდევ დაკეტეს“.     

ერთი წლის წინ დანელიამ მანანა ნანიტაშვილს პროკურატურაში უჩივლა, თუმცა, საქმე თაროზე შემოდეს და დაკითხვაზეც კი არ დაუბარებიათ. დანელის ეჭვი აქვს რომ გავლენიანი შვილის დახმარებით დედა იმუნიტეტით სარგებლობს. 

პრემიერის დედა ცენტრ პოინტის სისხლის სამართლის საქმის ერთ-ერთი ფიგურანტია, მან სახელმწიფო ბრალდებას მაია რჩეულიშვილის და რუსუდან კერვალიშვილის წინააღდეგ ჩვენები მისცა.  
„კურიერი“ მანანა ნანიტაშვილის  კომენტარების მოპოვებას მის სახელზე რეგისტრირებულ ბინებში მისვლით ეცადა, მაგრამ ნანიტაშვილს ვერ შეხვდა. 

არასამთავრობო ორგანიზაცია „საერთაშორისო გამჭვირვალობა - საქართველო“ ჯერ კიდევ 2012 წელს ვრცელ დასკვნაში მიუთითებდა, რომ ცენტრ პოინტ ჯგუფი 70 სხვადასხვა კომპანიის გაერთიანებას წარმოადგენდა, რომელბიც მონაწილეობდნენ საქართველოში ყველაზე დიდ სამშენებლო  სკანდალში. სრულყოფილი გამოძიება წლების განმავლობაში არ ჩატარებულა.

ეკა გიგაური: „ - მნიშვნელოვანია, რომ  ყველა იმ ადამიანის ჩართულობა გამოიკვეთოს, რომელიც მონაწილეობდა ამ სქემაში და რა თქმა უნდა,  საინტერესო იქნებდა ჩემთვის რატომ არ დაიკითხა იმ დროს, დღეს უკვე პრემიერობის კანდიდატი, იმიტომ, რომ იგი საკმაოდ  მაღალ თანამდებობაზე იმყოფებოდა იმ კომპანიაში, რომელიც ჩართული იყო აი, ამ მაქინაციებში  და რომლის მუშაობის შედეგადაც აი, ამდენი ათასი ადამიანი დაზარალდა“. 

მამუკა ბახტაძე, რომელიც ცენტრ პოინტის ერთ-ერთი ხელმძღვანელი პირი იყო, მითვისებული თანხების საქმეზე არც კი დაუკითხავთ, რის გამოც, ოპოზიცია ამბობს, რომ სახეზეა შერჩევითი სამართალი.

ლევან ხაბეიშვილი: „ - ამ დროისთვის ბახტაძე რომ უნდა იყოს გამკითხული,  ამ საქმეზე, რომ პასუხისმგებაში არიან ადამინები მიცემული და ამ დროს ეს კაცი დაკითხული არ არის შესაბამისად, არის კონრეტული ეჭვები. იმასათან დაკავშირებით, რომ ის უკვე ბიძინა ივანიშვილთან დაახლოებული პირი იყო 2012 წლის შემდეგ, ამიტომ არ მოხდა ამ ადამიანის გამიკითხვა“. 

სიუჟეტის დასკვნით ნაწილში აღინიშნა, რომ  „ქუჩაში მოქალაქეები ბინებს და ცენტრ პოინტ ინვესტში ჩადებულ ფულს ამ დრომდე უშედეგო ითხოვენ. 2012 წელს ხელისუფლების შეცვლის შემდეგ მაია რჩეულიშვილი და რუსუდან კერვალიშვილი დააკავეს. მობინადრეებს ჰპირდებიან, რომ კუთვნილ ფართებს მიიღებენ, თუმცა, ჯერ ბინა უბინაოდ დარჩენილებს თვალით არ უნახავთ.“

მართლმსაჯულების რეფორმის მეოთხე ტალღის შესახებ „რედისონში“ იმსჯელეს 

სამუშაო ჯგუფის შეხვედრაზე სასტუმრო „რედისონში“ მართლმსაჯულების რეფორმის მეოთხე ტალღის შესახებ ჯგუფის წევრებმა იუსტიციის მინისტრთან ერთად იმსჯელეს. 

თეა წულუკიანი: „ - ერთ-ერთი მიმართულება, რომელზეც ჩვენ როგორც აქტიური მონაწილეები ამ ფორმატის ვმსჯელობდით ამ სხვა მონაწილეებთან ერთად. ეხებოდა დისციპლინური დევნის და სამართალწარმოების საფუძვლებს, როდესაც საქმე ეხება ისეთ შემთხვევებს, სადაც მოსამართლემ, შესაძლოა, დაუშვას გადაცდომა და როგორი გადაცდომები შეიძლება ჩაითვალოს კანონის საფუძველზე დისციპლინური დევნის დაწყების საფუძვლად და შემდეგ რა ტიპის ვადებში და პროცედურული წესების მიხედვით შიძლება იქნეს ეს პროცედურა წარმართული“.

გიორგი მიქაუტაძე: „ - ამ საკითხზე მუშაობის დაწყებისთანავე იუსტიციის საბჭოს და საერთო სასამართლოებს ქონდათ კონკრეტული ინიციატივები დისციპლინური  სამართალწარმოების შესახებ, რომელიც ჩვენ დავაფიქსირეთ ამ შეხვედრაზე. ეს არის დისციპლინური პასუხისმგებლობის საფუძვლების უფრო დაკონკრეტება, უფრო დახვეწა, რათა უფრო ნათელი იყო როგორც მოსამართლისთვის, ასევე საქმის მწარმოებელი ორგანოსთვის დისციპლინური პასუხისმგებლობის საფუძვლები და აგრეთვე დაიხვეწება ის პროცედურები, რომლითაც მიმდინარეობს ზოგადად დისციპლინური სამართალწარმოება“.

საბჭოს არამოსამართლე წევრებზე დისციპლინური პასუხისმგებლობის გავრცელების ინიციატივას ნაზი ჯანეზაშვილი „დრაკონულს“ უწოდებს. მისი აზრით, კანონი იუსტიციის საბჭოში გამოთქმული კრიტიკული აზრის ჩახშობას ემსახურება.  ინიციატივას სამუშაო ჯგუფის წევრების პროტესტი მოყვა, იუსტიციის საბჭოს სხდომაზე საკითხი არ განხილულა.
ნაზი ჯანეზაშვილი: „ - ჩვენ ღიად ვაკრიტიკებთ იუსტიციის უმაღლესი საბჭოს საქმიანობას, სააშკარაოზე გამოგვაქვს მათ მიერ წამოყენებული ისეთი წინადადებები, რომელიც ზიანის მომტანია, რომელიც მათი სუბიექტური ინტერესების გამტარებელია. დღეს ჩვენ ვნახეთ, რომ წარმოადგინეს პროექტი, უკვე მომზადებული წინადადება, სასამართლოების სისტემამ, რომელიც ჩვენთან არ განხილულა. საუბარია იმაზე, რომ მე თუ არჩეული ვარ პარლამენტის მიერ ან თუ სხვა წევრი არჩეულია პრეზიდენტის მიერ, ის გათავისუფლდეს სადისციპლინო კოლეგიის ან პალატის მიერ და არა იმავე დამნიშნავი ორგანოს მიერ.  ეს არის დრაკონული კანონი, ვინაიდან მათ ექმნებათ დისკომფორტი, მათ ექმნებათ საფრთხეები, როდესაც საჯაროდ გამოგაქვს ყველა ინფორმაცია, რაც საბჭოში ხდება და ამის საპასუხოდ მათ შემოიტანეს ასეთი წინადადება.“
დიმიტრი გვრიტიშვილი: „ - ისინი მიზანმიმართულად ცილისწამების და სიცრუის ტირაჟირებით ცდილობენ უპირველეს ყოვლისა საბჭოს, როგორც ინსტიტუტის და სასამართლოს მოსამართლეების დისკრედიტაციას. ჩვენ საბჭოს წევრებს, გვაქვს თანაბარი უფლებრივი მდგომარეობა ყველაფერში, გვაქვს განსხვავებული ვალდებულებები, ანუ ჩვენ ვალდებულნი ვართ მაქსიმალურად თავი შევიკაოთ ბატონობის გარეშე ფაქტიურად მათ ხმა არ გავცეთ, იმათ კი ყველაფრის უფლება აქვთ.  ჩვენი პერსონალური დისკრედიტაციის, შეურაცყოფის, მთლიანიად სისტემის დისკრედიტაციის უფლება აქვთ, ასე გამოდი და მკაფიო მექანიზმი, იმისათვის, რომ ამისთვის პასუხი მოეთხოვოთ არ არსებობს.“ 

ირაკლი კობახიძე: „ - შემდეგ შეხვედრაზე უკვე ჩვენ საბოლოოდ ჩამოვაყალიბებთ იმ კანონპროექტს, რომელიც იქნება ინიცირებული პარლამენტში. მე ვფიქრობ, რომ საბოლოდ იქნება მიღწეული სრული კონსესუსი მთლიანად კანონთან დაკავშირებით, ეს ეხება სხვადასხვა თემას, მათ შორის საქმეტა განაწილებაზე იყო საუბარი. კონკრეტული საფუძვლებია რამდენიმე, რაზეც გრძელდება მსჯელობა, ფორმულირებებზე გრძელდება მსჯელობა“.
ანრი ოხანაშვილი: „ - ეს ძალიან კომპლექსური საკითხია და ვფიქრობ, ამ ეტაპზე დამატებით დეტალებში შესვლა და კომენტირება ცოტა საფრხილოა. სასურველია, რომ გავეცნოთ დეტალურად ამ წინადადებას, შემდეგ ვიმსჯელოთ ამ წინადადების ირგვლივ, მოვუსმონოთ ყველა მხარეს და ფართო ჩართულობის ფარგლებში ვიმსჯელოთ ამ საკითხზე დეტალურად. ამის შემდგომ უკვე შეგვეძლება კონკრეტული გადაწყვეტილების მიღება.“  

იუსტიციის სამინისტრო ევროპის ადამიანის უფლებათა სასამართლოდან აფგან მუხთარლის გატაცების საქმეზე მიღებულ შეკითხვებს რამდენიმე კვირაში უპასუხებს (რუსთავი-2)
განცხადება თეა წულუკიანმა გააკეთა. იუსტიციის მინისტრი ამბობს, რომ ის მასალებს სხვადასხვა უწყებიდან გამოითხოვს და სტრასბურგს პასუხებს დათქმულ ვადაში გადაუგზავნის.

თეა წულუკიანი: „ - მედიით გავიგეთ ყველამ, მთელმა საზოგადოებამ, რომ ბატონმა მუხთარლიმ საქართველოსა და აზერბაიჯანს ევროპულ სასამართლოში უჩივლა, რამდენიმე დღის წინ ჩვენ მივიღეთ კითხვარი და ფაქტები ევროპული სასამარლოსგან. ჩვენ გვაქვს რამდენიმე კვირა მოცემული, რომ ამ კითხვაზე პასუხები შევადგინოთ. იუსტიციის სამინისტრო წარმოადგენს სახელმწიფო სტრუქტურებს სტრასბურგის სასამართლოს წინაშე, ამიტომ ამ კითხვებზე პასუხების გასაცემად, როგორც წესი და რიგია, ჩვენ გამოვითხოვთ სხვადასხვა უწყებიდან ინფორმაციას იმისთვის, რომ პოზიცია შემუშავდეს და ერთიანი დოკუმენტი ვადაში გადაიგზავნოს ევროპული სასამართლოს წინაშე.“
ესტონეთის გამარჯვების დღის აღლუმს საქართველოს პრეზიდენტი დაესწრო 

შეიარაღებული ძალების გამარჯვების დღე 1918 წლის 23 ივნისიდან ყოველწლიურად აღინიშნება. სიტყვით გამოსვლისას ესტონეთის პრეზიდენტმა საერთო ღირებულებების მქონე ქვეყნებთან ერთობლივი და კოორდინირებული ძალისხმევის აუცილებლობაზე ისაუბრა, საერთო უსაფრთხოების და მშვიდობის დასაცავად. 

ხორავას ქუჩის საქმე - „შაბათის კურიერის“ სიუჟეტი

სიუჟეტის მიხედვით, „ პროკურატურის დაკავებული მაღალჩინოსნის, მირზა სუბელიანის შვილი, ხორავას ქუჩაზე მომხდარი ჩხუბის მონაწილე იყო.“

„შაბათის კურიერმა“ მოიპოვა ექსპერტიზის დასკვნა, სადაც საუბარი სისხლიანი დაპირისპირების კიდევ ერთ მონაწილეზე, მამა შიო მენაბდის შვილზეა.  მის ფეხსაცმელზე და ტანსაცმელზე მოკლული დავით სარალიძის სისხლია აღმოჩენილი.  ექსპერტიზის ეს დასკვნა გამოძიებასაც აქვს, მაგრამ როგორ აღმოჩნდა მოკლული სარალიძის სისხლი მის ტანსაცმელზე? სამართალდამცველებს ამ კითხვაზე პასუხი არ გაუციათ.  

„კურიერს“ ხელში ჩაუვარდა ასევე, სათვალთვალო კამერის ჩანაწერები, სადაც ჩანს, როგორ გარბიან მოზარდები მკვლელობის შემდეგ დანაშაულის ადგილიდან. კადრებში ბევრი მოზარდი ჩანს, თუმცა მათი დიდი ნაწილის ვინაობა დადგენილი არ არის.

კადრები  2017 წლის 1-ლი დეკემბრით თარიღდება, მასალა თარხნიშვილის ქუჩაზე მდებარე ერთ-ერთი კაფის გარე სათვალთვალ კამერით არის გადაღებული. ვრცელი ჩანაწერის საინტერესო მონაკვეთი 14:06 წუთიდან იწყება. ამ დროს ხორავას ქუჩის 4 ნომერში დავით სარალიძე და ლევან დადუნაშვილი უკვე სასიკვდილოდ არიან დაჭრილნი და კადრებში ჩანს, თუ როგორ ტოვებენ ინციდენტის მონაწილები შემთხვევის ადგილს. ამ კადრებს სისხლის სამართლის 15-ტომიან საქმეში აღწერილობა ახლავს, რომლის მიხედვით 14:06:18 საათზე კადრში ჩანს პირველი მოზარდი, რომელიც ხორავას ქუჩიდან პეტრიაშვილის ქუჩის მიმართულებიით გარბის. მისი ვინაობა ვიდეოს თანდართული აღწერილობით გამოძიებამ ვერ დაადგინა. მის უკან კიდევ ორი ბიჭი მირბის, რომელთაგან მხოლოდ ერთია იდენტიფიცირებული. ვიდეოს აღწერილობით 14:06:44 საათზე კადრში სირბლით მიმავალი ახლა უკვე ბრალდებული გ.ბ. ჩანს, მის უკან კიდევ რამდენიმე ბიჭი გარბის, რომლებიც გამოძიებას დადგენილი არ ჰყავს. მალევე  მათ კიდევ ორი მოზარდი მიყვებათ, კერძოდ,  ხორავას ქუჩაზე მომხდარი დანაშაულის შეუტყობინებლობაში ბრალდებული მირზა სუბელიანის შვილი - ა.ს. და მისი დეიდაშვილი მიხეილ კალანდია, რომელსაც საქმის მასალების მიხედვით, წითელსარჩულიანი   შავი ქურთუკი აცვია. ამ კადრებში ასახული და ზოგადად ჩხუბში მონაწილე მოზარდების   დიდი ნაწილის იდენტიფიცირება გამოძიებამ ვერ მოახერხა. 

2 არასრულწლოვნის მკვლელობიდან 7 თვის თავზეც უცნობია ყველა იმ პირის ვინაობა, ვინც ხორავას ქუჩაზე ჩხუბობდა. ეს არის გამოძიების ერთ-ერთი პრობლემა, რომელზეც საქმის მასალების დეტალური შესწავლის შემდეგ სახალხო დამცველი საუბრობს.

ნინო ლომჯარია: „ - არაერთი მოწმის ჩვენება იყო ძალიან მნიშვნელოვანი და ვფიქრობთ, რომ უნდა განხორციელბულიყო დამატებითი საგამოძიებო მოქმედებები ან უფრო კრიტიკულად დაკითხულიყო ცალკეული მოწმეები.  საბოლო ჯამში ვფიქრობთ, რომ მნიშვნელოვანი ეპიზოდები გამორჩენილია გამოძიების მსვლელობის დრო და ამ ყველაფერმა მიგვიყვანა იქმადე, რომ სასამართლომ არ გაიზიარა სარწმუნო და და დამაჯერებლად ბრალდებს არგუმენტაცია და ჩვენ დღეს გვაქვს ის ვითარება, რომ  ამ საზარელ მკვლელობაში მონაწილე ყველა პირის ვინაობა არ ვიცით“.

განაჩენით - ასგვერდიანი დოკუმენტით - მოსამართლე ეკა არეშიძემ საზოგადოებას ერთი მხრივ პროკურატურის არაკვალიფიციურობაზე მიუთითა და მეორეს მხრივ მნიშვნელოვანი ცვლილებები ქვეყნის პოლიტიკურ ცხოვრებაში შეიტანა.  სწორედ ამ განაჩენს შეეწირა მთავარი პროკურორი ირაკლი შოთაძე.   

განაჩენის დასაწყისში მოსამართლე დახურულ სხდომებზე დაკითხული ათეულობთ მოწმიდან მხოლოდ რამდენიმე მნიშვნელოვან ჩვენებას მიმოიხილავს. უშუალოდ ხორავას ქუჩის ინციდენტში მონაწილე არასრულწლოვნების მონათხრობი ძირითადად ერთმანეთს ჰგავს. ყველა მათგანი ჰყვება, როგორ მოხვდნენ ხორავას 4 ნომერში და როგორ დაუპირსპირდნენ თითქმის შერიგებული მოზარდები თავიდან ერთმანეთს. არის  რამდენიმე საინტერესო განსხვავება. განაჩენის ამ ნაწილით ცნობილი ხდება, რომ ჩხუბში აქტიურად მონაწილეობდა მირზა სუბელიანის მეცხრე კლასელის შვილიც. სწორდ ის, ვისი დაჩაგვრის გამოც 51-ე და პირველი ექსპერიმენტული სკოლების მოსწავლეები ერთმანეთს სასიკვდილოდ დაუპირისპირდნენ. რამდენიმე მოზარდს სასამართლოზე დაკითხვისას ნაჩვენები აქვს, რომ ხორავას 4 ნომერში მოზარდების დაპირისპირებისას დაინახეს, რომ ა.ს-ც ჩხუბობდა. უფრო მეტიც, რამდენიმე კლასელთან ერთად საპირფარეშოს ინციდენტის ერთ-ერთ მონაწილეს სცემდა.   

"მოწმე გ.ჯ-ს ჩვენებიდან, მან ეზოში დაინახა დ.ნ., რომლისთვისაც თავზე ჰქონდა კაპიშონი წამოფარებული და ა.ს.-ს ურტყამდა დაახლოებით 4 ბიჭი, მათთან მივიდა ლ.ბ. და შეცადა გაეშველებინა."

მირზა სუბელიანის შვილის ჩხუბში მონაწილეობა დადასტურებული აქვს კიდევ ერთ მოწმეს, რომელიც ასევე 51-ე სკოლის მოსწავლეა.  

"მოწმე ლ.ბ.-მ განმარტა, რომ მან დაინახა დ.ნ, რომელსაც ა.ს., თ.ჩ., ს.ფ. და კიდევ ერთი, მეცხრეკლასელი ბიჭი ცემდა. დაუწყო გაშველება, მაგრამ ვერ შეძლო, რადგან ერთი რომ გამოჰყავდა მეორე იწყებდა ჩხუბს." 

მირზა სუბელიანის შვილის და სხვა მოზარდების მონაწილეობა ფიზიკურ დაპისრისპირებაში გამოძიების მიერ არც სასამართლო განხილვებამდე და არც შემდეგ სამართლებრივად შეფასებული არ არის. შესაბამისად, მათზე არც მოსამართლე მსჯელობს. განაჩენში ყურადღება გამახვილებული არ არის არც ერთ-ერთი მოზარდის დაჭრის ფაქტზე, მიუხედავად იმისა, რომ მამა შიო მენაბდის შვილის დაჭრის შესახებ სასამართლოში არაერთმა მოწმემ ისაუბრა. ერთ-ერთი არასრუწლოვანი დაკითხვისას პირდაპირ მიუთითებდა, რომ მღვდლის შვილი დაჭრილი იყო, რის გამოც იმ ღამით მასთან დარჩა და სახლში არ წავიდა. 

"მოწმე თ.ქ.-მ განმარტა, რომ დახლოებით 15 საათზე გააღვიძა გ.მ-მ, რომელსაც ტანსაცმელი და მგონი, ფეხსაცმელიც ჰქონდა სისხლიანი.  ამბობდა, რომ სახლში ასე ვერ მივიდოდა და სურდა სისხლიანი ტანსაცმელი გაერეცხა. გ.მ., რომელსაც ზურგზე ჭრილობა ჰქონდა, იყო ანერვიულებული." 

მოზარდების მკვლელობის საქმესთან პირდაპირი კავშირის არქონის გამო, განაჩენში განხილული არ არის ამ დაჭრილი მოზარდის ექსპერტიზის დასკვნა, რომელიც მოწმეთა ჩვენებებს ამყარებს. დასკვნით ირკვევა, რომ მამა შიო მენაბდის შვილს სამედიცინო ექსპერტიზა მომხდარიდან 11 დღის შემდეგ ჩაუტარდა. გამოკვლევისას მან ექსპერტებს უთხრა, რომ ხორავას ქუჩაზე ჩხუბის დროს ზურგში, სავარაუდოდ, დანა ჩაარტყეს. 

"დასკვნა, 12.12.2017 წელი - მოქალაქე გ.მ-ს პირადი შემოწმებისას გულ-მკერდის უკანა ზედაპირზე არსებული სწორნაპირებიანი ნაწიბური უნდა წარმაოდგენდეს სწორკიდეებიანი ჭრილობის შეხორცების შემდგომ კვალს. განვითარებული უნდა იყოს რაიმე მჭრელი ზედაპირის მქონე საგნის მოქმედებით." 

ვინ მიაყენა მღვდლის შვილს ჭრილობა, პროკურატურას დადგენილი არა აქვს. ერთ-ერთი ვერისით კი გამოძიებამ ამ მოზარდის დაჭრის ფაქტი თავიდანვე განგებ დამალა. ამით პასუხისგმებლობისგან გაათავისუფლა მისი დამჭრელი არასრულწლოვანი, რომელსაც დავით სარალიძის რეალური მკვლელების დასახელება შეეძლო, რომელთა შორის შესაძლოა თავად გ.მ-ც არის.   ამის შესახებ მოკლული დავით სრალიძის მამა რამდენიმე თვეა საუბრობს. ზაზა სარალიძის ეჭვები თავად პროკურატურის მიერ წარდგენილმა ექსპერტიზის დასკვნამ გაამყარა, რომელიც სახელმწიფო ბრალდებამ საქმეს გ.მ-ს დაკითხვის შემდეგ დაურთო. ამ დასკვნით მამა შიო მენაბდის შვილის ტანსაცმელსა და ფეხსაცმელზე ექსპერტებმა დავით სარალიძის სისხლი აღმოაჩინეს.

"სვიტერსა და ქურთუკზე არსებული მოწითალო-მოყვითალო ლაქები წარმოადგენს ადამიანის სისხლს,  გენეტიკური პროფილი ეკუთვნის გ.მ-ს, გენეტიკური პროფილი ეკუთვნის დავით სარალიძეს. პაკეტში წარწერით გ.მ-ს ფეხსაცმელი მოთავსებულ წყვილ ფეხსაცმელზე არსებული მოწითალო-მოყვითალო ლაქები და დანაშრევები წარმოადგენს ადამიანის სისხლს, რომელიც ეკუთვნის დავით სარალიძეს. "

მოწმე გ.მ-ს ტანსაცმლის ექსპეტიზის ამ დასკვნაზე, მოსამართლე ეკა არეშიძე განაჩენში არ მსჯელობს, თავად  გ.მ კი სასამართლოსთვის ერთ-ერთი სანდო მოწმეა. მოსამართლე პირდაპირ უთითებს, რომ მისი   ჩვენების სისწორეში ეჭვის შეტანი საფუძველი სასამართლოში გამოკვეული მტკიცებულებებით არ გამოკვეთილა. სწორედ მოწმე გ.მ.-ა ერთ-ერთი, ვისზე დაყრდნობითაც სასამართლომ უტყუარად მიიჩნია ის ფაქტი, რომ უკვე ბრალდებულმა გ.ჯ.-მ დავით სარალიძეს რამდენიმე ჭრილობა გულ-მკერდის  და  მუცლის არეში მიაყენა, თუმცა, საქმეში არსებული სხვა მასალებით ასევე ცალსახად დაადგინა, რომ გ.ჯ.-ს მიყენებული ჭრილობები სასიკვდილო არ ყოფილა. სწორედ ამიტომ შეუცვალა მოსამართლემ გ.ჯ.-ს ბრალდების კვალიფიკაცია და მას სასჯელი არა დასრულებული მკვლელობისთვის, არამედ მცდელობისთვის მისცა.

სასამართლოსთვის მოწმე გ.მ. ერთ-ერთი სანდო პირია ლევან დადუნაშვილის მკვლელობის ნაწილშიც. თუმცა, მოსამართლეს იმის დასტურად, რომ ლევან დადუნაშვილს სიცოცხლისთვის სახიფათო ჭრილობები უკვე მსჯავრდებულმა გ.ბ.-მ მიაყენა, დანაშაულის შეუტყობინებლობაში ბრალდებული მირზა სუბელიანის შვილის ჩვენებაც მოჰყავს. განაჩენში წერია:

" მოწმე ა.ს.-მ რომელიც უშალოდ იმყოფებოდა შემთხვევის ადგილზე ცალსახად დაადასტურა, რომ  დაინახა ლევან დადუნაშვილი, რომლის წინ იდგა გ.ბ და დანიან ხელს უქნევდა.  კერძოდ, დანის ორი-სამი მოქნევა დაინახა.  გ.მ-მ როემლიც იყო შემთხვევის ადგილზე და მონაწილოებდა ჩხუბში, ცალსახად დაადასტურა, რომ დაინახა, როგორ მოუქნია გ.ბ.-მ მარჯვენა ხელით დანა მუცლისა და მკერდის არეში ლევან დადუნაშვილს, ამ დროს ლევან დადუნაშვილთან და გ.ბ-სთან ერთად არავინ იყო."    

დადუნაშვილის მკვლელობის შესახებ რადიკალურად განსხვავებული ინფორმაცია მისცა მოსამართლეს ბრალდებულმა გ.ბ-მ. თითქმის 6-თვიანი დუმილის დარღვევის შემდეგ მან სასამართლოში გამოთქვა ვარაუდი, რომ ლევან დადუნაშვილისთვის სასიკვდილო ჭრილობა შესაძლოა, სწორედ მოწმე გ.მ-ს მიეყენებინა, რომელიც მანამდე ფარდულში დავით სარალიძის ინციდენტშიც მონაწილეობდა და მას უკნიდან რაღაც ნივთს ურტყამდა. განაჩენს ვკითხულობთ:

"გ.ბ.-მ განმარტა, რომ ა.დ.-ს მიეშველა და როდესაც მის წინ მდგომმა ბიჭმა ჟილეტში მოჰკიდა ხელი თავი დაახრევინა და ისე ურტყამდნენ, რომ  თავს ვერ წევდა ზემოთ. ამ დროს ამოიღო საქამრედან დანა და დაიწყო ქნევა, მასთან ერთად იდგნენ მიხეილ კალანდია და გ.მ., რომელმაც ვერცხლისფერი, რკინისმაგვარი  საგანი მოუქნია  მის წინ მდგომ ბიჭს, თუმცა,  დარტყმა არ დაუნახავს. "

სასამართლო განაჩენში უთითებს, რომ უკვე მსჯავრდებულ გ.ბ.-ს ეს ჩვენება წინააღმდეგობაშია სხვა მოწმეების მონაყოლთან, რის გამოც ის არ გაიზიარა. მოსამართლემ ასევე არ გაიზიარა უკვე მსჯავრდებული გ.ჯ.-ს ჩვენება, რომ ის ფარდულში აუცილებელი მოგერიების მდგომაროებაში იმყოფებოდა, რადგან დავით სარალიძე ფიზიკურად მასზე გაცილებით ძლიერი იყო და გუდავდა. გ.ჯ.-მ სწორედ ამით ახსნა მის მიერ დავით სარალიძის მიმართულებით ერთხელ დანის მოქნევა. სასამართლოსთვის იმ  დროს, ჯერ ისევ ბრალდებულის სტატუსის მქონე გ.ჯ.-ს არგუმენტები მიუღებელია. განაჩენში მოსამართლე ვრცლად განმარტავს რა შემთხვევაში ითვლება პირის ქმედება აუცილებელ მოგერიებად, ამასთან  ისევ მოწმე გ.მ.-ს და სხვათა ჩვენების მოშველიებით წერს:

"სასამართლოს მიაჩნია, რომ მოწმეების გ.მ.-ს ა.იდ.-ს ჩვენებებით, ვის სანდოობაშიც ეჭვის შეტანის გონივრული საფუძველი სასამართლოში გამოკვლეული მტკიცებულებებით არ დადგენილა, ცალსახად დადასტურებულია ის გარემოება, რომ  გ.ჯ.-ს მხრიდან დავით სარალიძისთვისა დანით ჭრილობების მიყენება არამც და არამც არ ყოფილა აუცილებელი უკიდურესი თავდაცვითი ქმედება." 

სასამართლომ ბრალდებულების გარდა  არ გაიზიარა პროკურატურის ოქროს მოწმის - მიხეილ კალანდიას, ჩვენება. საზოგადოებისთვის ცნობილია, რომ მოწმე კალანდიამ ხორავას ქუჩაზე მომხდარ დანაშაულთან დაკავშირებით ჩვენება 5-ჯერ შეცვალა, აქედან ორჯერ სასამართლოში. საქმის მასალებით ის იყო ერთადერთი პირი, ვინც დავით სარალიძის მკვლელობაში არასრულწლოვან გ.ბ-ს ამხელდა. პროკურატურის ოქროს მოწმის სასამართლოში სამდღიანი დაკითხვის შეფასებას განაჩენში რამდენიმე გვერდი ეთმობა. მოსამართლე დეტალურად მიმოიხილავს  იმ წინააღმდეგობებ, რომელიც მოწმე კალანდიამ საკუთარ ჩვენებაში აჩვენა. მოსამართლე ეკა არეშიძე განაჩენში კალანდიას ჩვენებას აფასებს, როგორც არასანდოს და მასთან დაკვშირებით წერს:

"სასამართლო აღნიშნავს, რომ გარდა იმისა, რომ  მოწმე კალანდიამ მისსავე ჩვენებაში მიუთითა იურთიერთგამომრიცხველი გარემოებები, ასევე, ჩვენება მნიშვნელოვნად განსხვავდება შემთხვევის ადგლზე მყოფი უკლებლივ ყველა მოწმის  ჩვენებისგან იმ გარემოებებთან დაკავშირებით, რომ მხოლოდ მიხეილ კალანდია უთითებს, რომ  ჩხუბის დროს ბრლადებული გ.ბ. იყო ფარდულში, რამდენჯერმე მოუქნია და დაარტყა დანა დავით სარალიძეს. მიხეილ კალანდია ერთის მხრივ კატეგორიულად უარყოფს ბრალდებულების გ.ჯ-ს და გ.ბ-ს მხრიდან  ფარდულში ჩხუბის დროს დანის ან სხვა რაიმე იარაღის გამოყენებას გარდაცვლილი დავით სარალიძის მიმართ და მეორე მხრივ ადასტურებს ბრალდებულების გ.ჯ.-ს და გ.ბ.-ს მხრიდან სხვადასხვა ტიპის დანებით დავით სარალიძისთვის სხეულის სხვადასხვა მიდამოში ჭრილობების მიტყენებას. ამდენად, მოწმე მიხეილ კალანდიას ჩვენებას სასამართლო აფასებს, როგორც ურთიერთსაწინააღმდეგოს და ურთიერთგამომრიცხავს, რაც ერთობლიობაში უკარგავს მოწმის ჩვენებას სანდოობას და ვერ აკმაყოფილებს უტყუარობის სტანდარტს."

მოსამართლე არეშიძე  განაჩენში ასევე უთითებს, რომ ბრალდების მხარის მიერ წარდგენილი მტკიცებულებებით გონივრულ ეჭვს მიღმა სტანდარტით არ დასტურდება, რომ  გ.ჯ.-მ და გ.ბ.-მ  დავით სარალიძე ჯგუფურად განზრახ მოკლეს. იქვე უთითებს, რომ სასამართლო კონკრეტულ დანაშაულზე ბრალდების დადგენილების ფარგლებში მსჯელობს, რომლის საფუძველზეც პროკურატურა სარალიძის ჯგუფურ მკვლელობას მხოლოდ იმ ორი არასრულწლოვანს ედავებოდა და არც განიხილავდა დანაშაულში სხვა,  თუნდაც გამოძიების დაუდგენელი პირების მონაწილეობას. მოსამართლე არეშიძე წერს:

"სასამართლოს მიერ სხვა ისეთი ფაქტობრივი გარემოებების დადგენა, რასაც ბრალდების შესახებ დადგენილების მიხედვით ბრალდების მხარე არ ედავებოდა გ.ბ.-ს და გ.ჯ.-ს, რომ რომელიმე ბრალდებულმა დანაშაული შესაძლოა ჩაიდინა ჯგუფურად, ვინმე სხვა პირთან ერთად, ცალსახად იქნებოდა ბრალდების ფარგლების გაცდენა და ახალი ბრალდების ფორმულირება, რაც მხოლოდ ბრალდების მხარის უფლებამოსილებაა."

ნინო ლომჯარია: „ - განაჩენი ამბობს, რომ გამოძიებამ ვერ უზრუნველყო დანაშაულის ჩამდენი ყველა პირის იდენტიფიცირება, შესაბამისად სასამართლომ არ გაიზიარა ბრალდების არგუმენტაცია. აქედან გამომდინარე ორი რეკომენდაცია შეიძლება იყოს გამოძიების მისამართლით. ერთი, გაგრძელდეს მუშაობა, რომ მკვლელობის მონაწილე ყველა პირი იქნას გამოვლენილი და ასევე, გაგრძელდეს გამოძიება იმისთვის, რომ დადგინდეს, ვინ ან რამ შეუშალა ხელი იმას, რომ გამოძიება წარმართულიყო ეფექტურად და გამოიკვეთოს პასუხისმგებელი პირები.“
ბრალდების მხარეს დავით სარალიძის მკვლელობაში მონაწილე სხვა პირების დადგენა 6 თვის განმავლობაში არ უცდია. განაჩენის გამოცხადების შემდეგ კი ახლად აღმოჩენილი გარემოებების გამო საქმის ხელახლა შესწავლა შსს-მ დაიწყო.  თავიდან გამოკითხა მოწმეები, თუმცა, სარალიძის მკვლელობის ნაწილში შედეგი ამ დრომდე არაფერი დაუყენებია. მოსამართლე ეკა არეშიძის 100-გვერდიანი განაჩენი კი უახლოეს პერიოდში ზემდგომ ინსტანციაში გასაჩივრდება და მალე ხორავას  ქუჩაზე მოკლული ორი არასრულწლოვნის საქმის ხელახალ განხილვას სააპელაციო სასამართლო დაიწყებს.   
კომპანია „სვეტის“ მიერ დაზარალებულები თბილისის მერის მოადგილეს შეხვდნენ (რუსთავი-2)
შიმშილობის 3-დღიანი აქციის შემდეგ ილია ელოშვილთან შეხვედრა დაზარალებულებს ვაკის რაიონის გამგებელმა შეთავაზა. რომელიც მოშიმშილეებთან იმყოფებოდა. დაზარალებული მენაშენეები მერთან შეხვედრას და კომპანიის ხელმძღვანელთან მოლაპარაკებას მოითხოვდნენ. მათი განცხადებით, სამშენებლო კომპანიაში ბინის თანხა სრულად დაფარეს, თუმცა, სვეტის ადმინისტრაციამ ისინი მოატყუა.

რუსუდან ვაშაკიძე: „ - 90-იანი წლებიდან მაქვს ფული გადახდილი, ველოდები ბინას უკვე 28 წელიწადია. ეს ტერიტორია, რომელიც იყო „მხატვარი 2004-ის“ კუთვნლებაში, 90-იანი წლიდან უნდა აშენებულიყო 7 ბლოკი.  პირველი მშენებელი იყო ხარშილაძე, რომელმაც ვერ დაასრულა, მეორე მშენებელი იყო „კედრ არქიტექუტრა“ და ამან გადასცა ჩვენი ტერიტორია კუთვნილებაში სვეტს. მაგრამ ინდივიდუალური ხელშეკრულებები არ გვაქვს გაფორმებული, ველოდებით ბინას, ვცხოვრობთ ქირით.“
ანჟელა ელიაზოვა: „ - ჩვენ არ ვაპირებთ დაშლას, კომპანია სვეტი მშენებლობის შეჩერების მიზეზად ასახელებს მერიის ახალ რეგულაციებს. ჩვენი ინფორმაციით, კომპანია სვეტს შეგნებულად მიაქვს მერიაში უკვე დახარვეზებული დოკუმენტაცია, რათა მერიამ უარი უთხრას ნებართვებზე.“
კომპანია „სვეტი“  თაღლითობაში  თბილისის მერმაც დაადანაშაულა
კახა კალაძის განცხადებით, სახეზეა უნებართვო მშენებლობების და თაღლითობის სქემა, რომლის გამოც ათასობით ადამიანი დაზარალდა. 
კახა კალაძე: „ - ვერანაირ პრობლემას ვერ ვხედავ მათთან შეხვედრის. არანაირი პრობლემა არ არის, ნებისმიერ დროს შეიძლება ჩვენ ამ კომპანიას შევუჩეროთ ყველანაირი სამუშაოები. შემიძლია ვთქვა, რომ თაღლითურად მოქმედებდნენ ამ კომპანიის  წარმომადგენლები. ფაქტიურად მათი მშენებლობების უმრავლესობა იყო უნებართვო, იყო პრობლემური მშენებლობები და ფინანსური პრობლემები, რომელიც უკვე იკვეთება და ის ადამიანები პროტესტს გამოთქვამენ უკვე ნათელი ხდება ყველაფერი თუ ვინ არიან ეს ადამიანები და რას წარმოადგენს ეს კომპანია. შეხვედრას არანაირი პრობლემა და არანაირი წინაღობა არ აქვს.“ 

საფოსტო გზავნილების საერთაშორისო ოპერატორები საქართველოს უჩივიან („შაბათის კურიერი“)

კომპანიებში აცხადებენ, რომ მათ საქართველოში სამართლიანი სასამართლოს უფლება წაართვეს და ამიტომ ქვეყნის წინააღმდეგ ჩივილს ევროსასამართლოში აპირებენ. დავა საფოსტო გზავნილების ცნობილ ოპერატორებსა და საქართველოს პარლამენტს შორის უკვე რამდენიმე წელია საკონსტიტუციო სასამართლოში მიმდინარეობს. ოპერატორები  შესყიდვების შესახებ კანონის იმ მუხლის გაბათილებას მოითხოვენ, სადაც წერია, რომ,  სახელმწიფო უწყებებს აქვთ უფლება უტენდეროდ დაუკვეთონ გადამზიდავებს საფოსტო გზავნილების ტრანსპორტირება. ამ ჩანაწერით საერთაშორისო ოპერატორები პარქტიკულად თამაშგარე დატოვეს. მათ საკონსტიტუციო სასამართლოში იჩივლეს. სასამართლომ სარჩელის განხილვა წელიწადნახევრის წინ დაასრულა. თუმცა გადაწყვეტილების გამოცხადებას აჭიანურებს. საფოსტო ოპერატორებს ეჭვი აქვთ, რომ სასამართლოზე გავლენა მთავრობის წარმომადგენლებმა მოახდინეს და ამით ბიზნესს ახრჩობენ. ზარალი, რომელიც საფოსტო ოპერატორებმა უკვე მიიღეს, მილიონებია.

სამი წელია თითქმის ყველა სახელმწიფო დაწესებულების გზავნილებით ამანათები ადრესატებამდე " საქართველოს ფოსტას" მიაქვს. ამანათების რაოდენობა სახელმწიფო კომპანიას სწორედ მას შემდეგ გაეზარდა, რაც სახელმწიფო შესყიდვების შესახებ კანონში ცვლილება შევიდა. დღეს კანონით სახელმწიფო დაწესებულება არ არის ვალდებული საფოსტო მომსახურებაზე ტენდერი გამოაცხადოს და შეუძლია საქართველოს ფოსტას ხელშეკრულება პირდაპირ გაუფორმოს.

ნინო მენთეშაშვილი: „ - ეს ჯაჭვი არის სახელმწიფო პოლიტიკის მიმართუელება. ჩვენთვის ცხადია, ნათელია, რომ ამ ბაზარზე სახელმწიფო ცდილობს მონოპოლიის დამკვიდრებას საქართველოს ფოსტის სასარგებლოდ... სახელმწიფო ორგანიზაციებმა, რომელიც იყო საფოსტო გადამზიდავეების ბაზრის 70% დაახლოებით, შეწყვიტა ტენდერის გამოცხადება წლიდან წლამდე და დღესდღეობით, თითქმის, 100%-მა დადო ხელშეკრულება პირდაპრი შესყიდვის საქართველოს ფოსტასთან. კონკრეტულად, ეს ნიშნავს იმას, რომ საქართველოს ფოსტამ მიიღო კანონისმიერი მონოპოლია სახელმიფო შესყიდვებში“.

კომპანია "თიემთიმ" სასამართლოში იჩივლა. საქმის არსებითი განხილვა 1 წლისა და 5 თვის წინ დასრულდა, თუმცა გადაწყვეტილება საკონსტიტუციო სასამართლოს პირველ კოელგიას ამ დორმდე არ გამოუცხადებია. თიემთიში ეჭვობენ, რომ ხელისუფლების გავლენიანმა მაღალჩინოსნებმა გავლენა სასამართლოზეც მოახდინეს და ამიტომ გადაწყვეტილების გამოტანა ჭიანურდება. საქართველოს ფოსტის ერთ-ერთ მთავარ ლობისტად საერთაშორისო კომპანიის თბილისის ოფისში დიმიტრი ქუმსიშვილს ასახელებენ.

ნინო მენთეშაშვილი: „ - განხილვეში ჩვენ მოწინააღმდეგე და ასე ვთქვათ, ევროკომისიის პოზიციის მოწინააღმდეგედ გამოდიოდა ბატონი დიმიტრი ქუმსიშვილი... სავარაუოდ, ის პირადად ჩემთან ყველა შეხვედრაზე, მარტო ჩემთან არა, გადამზიდავებთან ორგანიზებულ შეხვედრებზე ყოველთვის ჩვენი პოზიიის მოწინააღმდეგე იყო დიმიტრი ქუმსიშვილი.“
ნათია კუტივაძე: „ - არსებითი განხილვები აი ამ საკითხზე დასრულდა წელიწადნახევრის წინ საკონსიტუციო სასამართლოს მიერ და წმინდა ექსპერტული სამუშაოს დონეზე თუ შევაფასებთ შეუძლებელია არსებითი განხილვისათვის საკონსტიტუციო სასამართლომ დახარჯოს იმაზე მეტი დრო, ვიოდრე გადაწყვეტილების გამოტანისათვის“. 

საფოსტო უწყებებმა ხელშეკრულებები გაუწყვიტეს კიდევ ერთ მსოფლიო ბრენდს "დი-ეიჩ-ელს".
ზურაბ საბანაძე: „ - ეწინააღმდეგება როგორც თავისუფალი ბაზრის წესებს, ასევე ნებიმიერ ეკონომიკური განვითარების სტარტეგიას ასე ვთქვათ, იქედან გამომდინარე, რომ კონკურენტუნარიანი არ არის უბრალოდ გარემო, შესაბამისად ვერ მოხდება ვთქვათ, ხარისხის დახვეწა ისე, როგორც ეს საჭირო არის.“
სახლმწიფო შესყიდვების შესახებ კანონის კონსტიტუციასთან შესაბამისობის შესახებ გადაწყვეტილება საკონსტიტუციო სასამართლოს პირველმა კოლეგიამ უნდა გამოაცხადოს. კოლეგიის წევრებს შორის არიან მერაბ ტურავა, ევა გოცირიძე, გიორგი კვერენჩხილაძე და მაია კოპალეიშვილი. რატომ ჭიანურდება პროცესი - კოლეგიის თავმჯდომარემ მერაბ ტურავა, „კურიერის კითხვებს“ არ  უპასუხა. 
მერაბ ტურავა: „ - მე შესვენება მაქვს ახლა და სარჩელთან დაკავშირებით სამართლებრივ დეპარტამენტს ან საორგანიზაციოს მიმართეთ და გეტყვით. მე არ ვიცი არაფერი.“
საქართველოს ფოსტის ხელმძღვანელობამ კონკურენტების ბრალდებებზე პაუსხის გაცემა არ ისურვა. დეტალებზე საუბარი სასამართლოს გადაწყვეტილებამდე არ სურთ არც ეკონომიკის სამინისტროში. ერთადერთი, რასაც უწყების იურისტი აცხადებს არის ის, რომ საქართველოს ფოსტა დღეს პრივილეგირებული არ არის და მას არავინ ლობირებს.

დაზარალებული კომპანიები კი ევროსასამართლოსთვის ემზადებიან. 

საქართველოს პირველი მთავრობის წევრების შთამომავლები საქართველოს მოქმედი მთავრობას უპირისპირდებიან („შაბათის კურიერი“)

სიუჟეტის მიხედვით, მთავრობამ პირობა დადო, რომ დამოუკიდებლობის 100 წლისთავზე მოსწავლე-ახალგაზრდობის სასახლის ეზოში ის, სადაც 1918 წელს ქვეყნის დამოუკიდებლობა გამოაცხადეს, ძეგლს დადგამდა. ძეგლი ჩამოასხეს და უკვე ერთი თვეა ბრინჯაოს „მერნის“ ქანდაკება საწყობშია. ემიგრანტებისათვის უცნობია, როდის აღიმართება "მერანი". მერია  კულტურის სამინისტროს ადანაშაულებს, კულტურის სამინისტრო - საგარეოს.

ქანდაკება საქართველოს დამოუკიდებლობისთვის მებრძოლი ემიგრანტების ხსოვნას ეძღვნება და იდეა საფრანგეთში მცხოვრებ ქართველთა სათვისტომოს ეკუთვნის. ძეგლი სიმბოლურად საქართველოს პირველი დემოკრატიული რესპუბლიკის გამოცხადებიდან 100 წლისთავზე უნდა გახსნილიყო, თუმცა ღონისძიებაზე დაპატიჟებულ სტუმრებს  კვარცხლბეკი ცარიელი დახვდათ. 

ოთარ ზურაბიშვილი: „ - გაუგებარი არის ნაწილობრივად, ალბათ, პოლიტიკური ძნელი იყო იმ გარემოში გადაწყვეტილების მიღება და არ ვიცი, ალბათ სხვა მიზეზებიც არის. არ უნდა გამომჩდარიყო ასეთი წინააღმდეგობა. ძალიან ლოკალური, ადგილობრივი და მიაჩნია ყველა მთელ სათვისტომოს, მთელ ემიგრაციას, მთელ ქართველებს უცხოეთში მიუღებელი გადაწყვეტილება, უფრო სწორედ არა, გადაწყვეტილება არის“.

ძეგლის დამზადება 4 თვის წინ დაიწყო. საფრანგეთში მცხოვრებმა ქართველმა სკულპტორმა დარეჯან ბერეკაშვილმა ეს ესკიზი მოქანდაკე ლევან ბუჯიაშვილს გამოუგზავნა და პროექტის განხორცილებაში დახმარება სთხოვა. ძეგლი მზად არის.
როგორც ამ პროექტში ჩართული უწყებების წარმომადგენლები აცხადებენ, ნებართვები თავის დროზე გაცემული იყო.
ირაკლი გვილავა: „ - ეს წინადადება განხილულ იქნა შესაბამის პროცედურების დაცვით. ეს არის შესაბამისი, ასე ვთქვათ, მიზანშეწონილობის კომისია, შემდგომ არქიტექტურის საბჭო, ასევე კულტურის სამინისტრო და ასევე ერთობლივად ხდება გადაწყვეტილების მიღება. გარკვეული პროცედურები ჭირდებოდა. ეს პროცედურები ასე ვთქვათ, შესრულებულია. სრული თანხმობა უკევ მაისში იქნა გაცემული და ბრძანებაც არსებობს. საკითხს პრობლემა არ აქვს და თბილისის მუნიციპალიტეტის მხრიდან აქვს სრული თანხმობა.“
მიხეილ გიორგაძე: „ - ნებისმიერ რამეს თუ ქალაქში უნდა დაიდგას პირველ რიგში, რა თქმა უნდა, პრეროგატივა არის მერიის, თუმცა პროცედურით გაწერილი არის, რომ კულტურის სამინისტროს გარკვეული შეფასებისთვის მიმართავს, მხატვრული შეფასება, რაც სიმართლე გითხრათ, მე რომ მკითხოთ, ცოტა ზედმეტი ფორმალობა არის.“
კულტური სამინისტროში ამბობენ, რომ  ეთანხმებიან ძეგლის დადგმას. საკითხი მოგვარებულია თბილისის მერიაშიც. საბოლოოდ კი ბიუროკრატიული პროცედურების გაჭიანურება საგარეო საქმეთა სამინისტროს დაბრალდა.
ვარლამ ბაძაღუა: „ - ტექნიკურად ვერ მოესწრო ძეგლის ნებართვის მიღება იმ კონკრეტული მომენტისთვის, 26 მაისისთვის. მოგეხსენებათ, რომ ძეგლი პედესტალზე უნდა განთავსდეს და შესაბამისად ეს პედესტალის დამზადება არ მოხერხდა.“

„გირჩის“ ყრილობა მუსიკისა და მწვადის ფონზე გაიმართა (რუსთავი-2)
პარტიის ოფისის ეზოში გირჩის წევრებმა ჟურნალისტებს უჩვეულო გარემოში უმასპინძლეს და პარტიის ყრილობა პიკნიკს უფრო დაამსგავსეს. თუმცა, მწვადის ფონზეც მიიღეს პარტიის ფუნქციონირებისთვის საჭირო ფორმალური გადაწყვეტილებები. აირჩიეს პარტიის თავმჯდომარე იაგო ხვიჩია, ასევე პოლიტსაბჭო და სარევიზიო კომისია. ახალი თავმჯდომარე ამბობს, რომ პოლიტიკურ გეგმებზე განცხადებები მოგვიანებით გაკეთდება. დღევანდელი დღე კი გირჩელებმა გართობის დღედ გამოაცხადეს. 
ზურაბ ჯაფარიძე: „ - დღეს გვაქვს გირჩის ყრილობა. იმის გამო რომ ჩვენ გვაქვს რაღაც ვალდებულებები სახელმწიფოსთან, რომ დავაკომპლექტოთ პარტიის მმართველი ორგანოები, რომელსაც ვადა გაუვიდა დაახლოებით 2 თვის წინ, ამიტომ გადავწყვიტეთ მოგვეწყო ყრილობა, რასაც კანონი გვავალდებულებს, რომლის მიზანიც არის რომ ავირჩიოთ ახალი თავმჯდომარე, ახალი პოლიტსაბჭო და ახალი სარევიზიო კომისია“. 

იაგო ხვიჩია: „ - დღევანდელი ყრილობა ემსახურება პირველ რიგში ადამიანების გაცნობას იმიტომ, რომ პირველ რიგში ჩვენ ფაქტობრივად გირჩის ნამდვილ მხარდამჭერებს ასე ახლოს არ ვიცნობდით და ამიტომ გაცნობითი ღონისძიებაა რეალურად და გარდა ამისა ბიუროკრატიული პროცედურების დასაცავად, რომელიც წინასაარჩევნოდ ან ზოგადად გვიწევს, ამ ადამიანებს ვთხოვეთ დახმარება, რომ თან მოვაწესრიგოთ ის სისულელეები, რომელსაც ბიუროკრატია გვთხოვს.“ 

საწვავის ფასი ერთ თვეში 15 თეთრით გაიზარდა (საზოგადოებრივი მაუწყებელი) 
საერთაშორისო ბაზარზე დაწყებული პროცესების გათვალისწინებით სპეციალისტები საქართველოში ნავთობპროდუქტების ფასის შემცირებას დაახლოებით ორ კვირაში ვარაუდობენ, თუმცა საწვავის ღირებულების ძველ ნიშნულზე დაბრუნების შემთხვევაშიც ექსპერტების ნაწილისთვის ბენზინის სარეალიზაციო ფასი მაინც მაღალია, რასაც ჩვენ მისრ ჩატარებული კვლევაც ადასტურებს. სფეროს სპეციალისტები კონკურენციის სააგენტოს ბაზრის შეწავლისკენ მოუწოდებენ.
ერთი ლიტრი რეგულარის ტიპის საწვავის ფასი, რომელსაც ავტომფლობელები ყველაზე ხშირად მოიხმარენ 2,26 თეთრიდან 2,41 თეთრამდე მერყეობს, რაც იმას ნიშნავს, რომ ბოლო ერთ თვეში ბენზინი 10-15 თეთრით გაძვირდა. ფასის მატებამ გაზარდა უკმაყოფილო მომხმარებლების რაოდენობაც.
ნავთობპროდუქტების ომპორტიორთა კავშირში ბენზინზე ფასის მატებას საერთაშორისო ბაზარზე ბენზინის გაძვირებას უკავშირებენ. ვანო მთვრალაშვილის განცხადებით ბირჟებზე ნავთობის ფასმა სწრაფი ზრდა მაისიდან დაიწყო, ამ პროცესმა კი გავლენა ადგილობრივ ბაზარზეც მოახდინა. 
ვანო მთვრალაშვილი: „ -  ბაზრებზე ბოლო 10 დღეა ფასებმა დაიწყო კლება, შეიძლება ითქვას, რომ პრინციპში ეს არის პოზიტიური ტენდენციები.“
„მოამბემ“ სპეციალური ფორმულით ბენზინის თვითღირებულება გამოთვალა. საერთაშორისო ფასი პლატცის მიხედვით, რომლითაც საქართველოს საცალო ბაზარზე ბენზინის ფასი დგინდება, ბოლო ერთ თვეში საშუალოდ 721$-ს შეადგენს, თუ ამ მაჩვენებელს გავამრავლებთ ლარის კურსზე დავუმატებთ აქციზის და დღგ-ს გადასახადსაც და ტრანსპორტირებას ხოლო მათ ჯამს ხოლო მათ ჯამს 1 ტონა ბენზინის მოცულობაზე გავყოფთ გამოდის, რომ ერთი ლიტრი ბენზინის თვითღირებულება 2,05 თეთრია, რაც სარეალიზაციო ფასზე 25-35 თეთრით ნაკლებია.
ახალგაზრდა ფინანსიტთა და  ბიზნესმენთა ასოციაციაში ამობობენ, რომ საქართველოში საწვავის ფასზე საერთაშორისო ტენდენციებთან ერთად ის არაჯანსაღი კონკურენციაც მოწმედებს, რომელიც ნავთობპროდუქტების ადგილობრივ ბაზარზე დღემდე არსებობს. პაატა ბაირახტარი კონკურენციის სააგენტოს აკრიტიკებს და მას უმოქმედობაში ადანაშაულებს.
პაატა ბაირახტარი: „ - კონკურენციის სააგენტოს უმოქმედობით ხუთი მონოპოლისტი კომპანია საკუთარ თამაშის წესებს კარნახობს ბაზარს, ისინი თვითონ ადგენენ თავიან თსაფასო პოლიტიკას, რომელიც აცდენილია ყოველგვარ ჯანსაღ კონკურენციასა და  ეკონომიკურ პრინციპებს“.
კონკურენციის სააგენტომ 2008-14 წლების ნავთობპროდუქტების ბაზარი ერთხელ უკვე შეისწავლა და კომპანიები კონკურენციის კანონის დარღვევისთვის დააჯარიმა. არღვევენ თუ არა დღესაც კომპანიები ნავთობპროდუქტების კონკურენციის კანონს უცნობია. ნოდარ ხადურის უწყებას საწვავის ბაზრის მოკვლევა აღარ ჩაუტარების.
23 წლის ქალი 70 წლის მამაკაცს  გაუპატიურების მცდელობაში ადანაშაულებს (რუსთავი-2)

ფსიქოლოგიური სტრესის გამო ანა ხოჯანაშვილს ექიმების დახმარება დასჭირდა. როდესაც გოგონამ გადაწყვიტა მამაკაცის ოჯახისათვის სექსუალური ძალადობის ამბავი მოეთხრო, ის ჯოხით სცემეს. საქმეს პოლიცია არ იძიებდა, ვიდრე გოგონამ თავის ჩამოხრჩობა არ სცადა. დაზარალებულს ეჭვი აქვს, რომ დამნაშავეს ხელს მისი შვილის გავლენებით აფარებენ. შვილი შსს-ს თანამშრომელია. 

ძალადობის ფაქტი ავტოფარეხში მოხდა,  14 ივნისს დღის საათებში გოგონა ამტკიცებს, რომ მოძალადე მისი მეზობელი გოგია გველესიანი იყო. მოხუცი ფაქტის დამალვას ცდილობდა. მოგვიანებით კი მან ანა ხოჯანაშვილი თავად დაადანაშაულა ძალადობაში. გველესიანმა საკუთარი ოჯახის წევრებს უთხრა, რომ ახალგაზრდა გოგონა მასთან კონტაქტს თვად შეეცადა. პასუხად  ნელი გველესანი შეტევაზე აგდავიდა და ხოჯანაშვილის ცემა სცადა. ხოჯანაშვილი თავს იცავდა. ინციდენტის შემდეგ  გოგია გველესიანმა პოლიციაში დარეკა და სამართალდამცველებს ანა ხოჯანაშვილის, როგორც მოძალადის დაკავება სთხოვა. 70 წლის მოხუცმა პოლიციას უთხრა, რომ გაურკვეველი მიზეზებით, 23 წლის გოგო თავს დაესხა და მისი მოკვლა სცადა. „კურიერთან“ მოხუცი ადასტურებს, რომ 14 ივნისს ავტოფარეხში ანასთან ერთად იყო, მაგრამ უარყოფს სექსუალური ძალადობის მცდელობას. ის, ასევე უარყოფს, რომ საქმესთან რაიმე შეხება აქვს მის ვაჟს.
სექსუალური ძალადობის სავარაუდო მსხვერპლის მეუღლე ფიქრობს, რომ საქმეს გოგია გველესიანის შვილის შსს-ს მოქმედი თანამშრომლის, ლევან გველესიანის გავლენით არასწორად იძიებენ. ანა ხოჯანაშვიილს ექსპერტიზაზე გადაყვანა შემთხვევიდან მეხუთე დღეს შესთავაზა. სატელეფონო საუბრის დროს გამომძიებელმა დავით ქიტიაშვილმა არ დააკონკრეტა,  რატომ გადადეს საგამოძიებო მოქმედება იმ დაზიანებების აღსაწერად, რომელიც 23 წლის გოგოს სხეულზე სექსუალური ძალადობის შედეგად აღენიშნებოდა. 

პოლიციელი, რომელსაც მამის მფარველობაში ადანაშაულებენ, კომენტარს არ აკეთებს. მისი ოჯახის წევრები დარწმუნებულები არიან, რომ 23 წლის გოგომ პირადი მიზნებისთვის მოხუცის გამოყენება სცადა. 

შსს-მ გამოძიება მხოლოდ ანა ხოჯანაშვილის წინააღმდეგ დაიწყო და დაადგინა, რომ გოგონამ დანით მეზობელს მარცხენა კიდურის ნაწილში დაზიანება მიაყენა. 
თბილისში, დაპირისპირებისას დაჭრილი 16 წლის მოზარდი საავადმყოფოში რჩება (რუსთავი-2)
16 წლის მოზარდი ინგოროყვას კლინიკაში 22 ივნისს, ღამით მიიყვანეს. მას სასწრაფო ოპერაცია ჩაუტარდა. მოზარდს დაზიანებები მხრის და ფეხის არეში აქვს ბასრი საგნით მიყენებული. დაპირისპირება მოზარდებს შორის თბილისის ცენტრში,  ფილარმონიის მიმდებარე ტერიტორიაზე მოხდა.  მოზარდებს შორის კონფლიქტი, სავარაუდოდ, ერთ-ერთი კაფედან გამოსვლის შემდეგ დაიწყო, რაც ფიზიკურ დაპირისპირებით და დაჭრით დასრულდა. ჭრილობები დაზარალებულს სავარაუდოდ, გატეხილი შუშის ნაჭრებით აქვს მიყენებული. 

კონსტანტინე მუმლაძე:  „ - შემოსულს აღენიშნებოდა ნაკვეთი ჭრილობა მხრისა და ქვედა  კიდურის მიდამოში,  ჩაუტარდა ოპერაციული მკურნალობა, რევიზია,  კუნთებისა და მყესების აღდგენა. ზოგადი მდგომარეობა დამაკმაყოფილებელია, განაგრძობს მკურნალობას ბავშვთა ქირურგიის განყოფილებაში“. 

პანკისში მცხოვრები ბესლან წუწაშვილი, რომელიც დაკარგულად ითვლებოდა, საქართველოში დაბრუნდა
მან საქართველოს საზღვარი სავარაუდოდ 23 ივნისს გადმოკვეთა. ინფორმაციას შსს ადასტურებს. უწყების ცნობით, ბესლან წუწაშვილი გამოსაკითხად პოლიციაშია დაბარებული. 27 წლის ახალგაზრდა, რომელსაც ოჯახი 16 დღის განმავლობაში ეძებდა, თბილისში ჩეჩნეთიდან ჩამოვიდა. ბესლან წუწაშვილის დედის, ლეილა უმაროვას განცხადებით, მას შვილთან კონტაქტი არ ჰქონია და მისი დაბრუნების შესახებ ინფორმაციაც არ აქვს. წუწაშვილი ჩეჩნეთში 6 ივნისს დაღესტნელ მეგობრებთან ერთად გაემგზავრა. როგორც ლეილა უმაროვა აცხადებდა, ოჯახს სწორედ მათ შეატყობინეს, რომ საქართველოს მოქალაქე რუსეთის ტერიტორიაზე გადასვლის შემდეგ ტერორიზმის ბრალდებით დააკავეს. უმაროვამ განცხადებით შსს-ს და წითელი ჯვრის საერთაშორისო კომიტეტსაც მიმართა. 

რუსმა ოკუპანტებმა საქართველოს კიდევ ერთი მოქალაქე გაიტაცეს (რუსთავი-2)

22 წლის გიორგი გორგიშელი ე.წ.-მა მესაზღვრეებმა გორის რაიონის სოფელ მერეთის მიმდებარე ტერიტორიაზე დააკავეს და ცხინვალის იზოლატორში გადაიყვანეს. საოკუპაციო რეჟიმის წარმომადგენლების ინფორმაციით, გორგიშელს 2 თვიანი პატიმრობა ე.წ. საზღვრის უკანონო გადაკვეთის ბრალდებით მიესაჯა. საოკუპაციო რეჟიმის ე.წ. ეროვნული უსაფრთხოების კომიტეტის განმარტებით კი 22 წლის გიორგი გორგიშელი ბოლო 1 თვეში უკვე მეორედ აიყვანეს. ანალოგიური ბრალდებით ე.წ.-მა მესაზღვრეებმა ის მაისშიც დააკავეს. 

ქუთაისელი თინათინ ადეიშვილი ოჯახური ძალადობის მსხვერპლი გახდა (რუსთავი-2)
ქმრის შემდეგ მას სიტყვიერი შეურაცხყოფა ძმამ მიაყენა. დაზარალებულმა  საპატრულო პოლიციას თავშესაფარში გადაყვანის თხოვნით მიმართა. საქმეში  უკვე ჩაერთო სოციალური სამსახური. დაზარალებული აცხადებს, რომ ძმა  და მეუღლე  ხშირად ფიზიკურ შეურაცხყოფას აყენებდნენ. ამჯერად კი მისი ძმასთან დაპირისპირების მიზეზი გოგონას მეუღლის დაკავება გახდა, რომელიც სამართალდამცავებმა ასევე,  მასზე ძალადობის ფაქტზე 19 ივნისს დააკავეს.
ქართველი ბავშვების ფოტოები  არაბი, ირანელი და თურქი მომხმარებლების გვერდებზეა ატვირთული („შაბათის კურიერი“)

სიუჯეტის მიხედვით, ფოტოებს თან ახლავს საშიში და შეურაცხმყოფელი კომენტარები. მშობლები შიშობენ, რომ პედოფილიასთან აქვთ საქმე. მშობლები მოზარდებს სახლიდან გარეთ აღარ უშვებენ. პოლიცია არ რეაგირებს. შსს-ს წერილი არასამთავრობო ორგანიზციებმაც გაუგზავნეს თუმცა, ქართველი ბავშვების ფოტოების უცხოურ პროფილებზე ატვირთვასა და საშიშ კომენტარებში პოლიციამ დანაშაულის ნიშნები ვერ დაინახა და გამოძიებაც არ დაიწყო. 

მუსტაფა ალჰალაფის გვერდი ერთ-ერთია სოციალურ ქსელში, სადაც ქართველი ბავშვების ფოტოებს ტვირთავენ. კომენტარები ფოტოს ქვეშ კი არაბულ ენაზე უხამს და საშიშ განცხადებებს შეიცავს. მშობლებმა ვერ გაარკვიეს რატომ ინტერესდებიან უცხოელი მამაკაცები ქართველი გოგონების ფოტოებით. პოლიციის უმოქმედობის გამო მშობლებმა მათ უცხოელ მომხმარებლებს თავად მიწერეს და სცადეს გაერკვიათ, რატომ ტვირთავენ მათი შვილების ფოტოებს. კითხვები უპასუხოდ დარჩა. ფოტოების ატვირთვა გაგრძელდა. მიმოწერის შემდეგ კი, კომენტარებში უკვე მუქარის შემცველი განცხადებები გაჩნდა.

სავარაუდო მოძალადეს ძირითადადმ ზუგდიდში მცხოვრები ბავშვების სურათები აქვს გამოქვეყნებული. ერთ-ერთი მშობელი, რომელმაც კამერებთან გამოჩენა არ ისურვა, პირად მიმოწერაში ყვება, რომ უცხოელი მამაკაცი, რომელიც ქართველი ბავშვების ფოტოებს პირად გვერდზე ტვირთავს, ზუგდიდში ცხოვრობს. მან არასრულწლოვანს 50 ლარის სანაცვლოდ ფოტოსესიაში მონაწილეობა შესთავაზა. სკოლის დირექტორები, სადაც ეს მოსწავლეები იღებენ განათლებას, ამბობენ რომ თავს დაცულად ვეღარ გრძნობენ.

ნინო ქირია: „ - ეს არის ძალადობა. ეს არის დანაშაული, რომელიც უნდა იყოს დასჯილი და უნდა იყოს აღკვეთილი და ჩვენი ბავშვების, ჩვენი მომავალი თაობის ინტერესები, უფლებები უნდა იყოს მკაცრად დაცული. ჩვენ დაცულები გამოდის, რომ არ ვართ. იმიტომ, რომ ჩემი შვილის, ჩემი მოსწავლის ფოტო შეიძლება მე ვნახო ხვალ, ზეგ ვიღაცის მიერ გამოყენებული ბოროტად და რა თქმა უნდა უხერხული მინაწერებით.”
ნინო გოგინავა: „ - სხვისი ფოტოს გამოყენება, სხვის ფოტოეზე უხერხული და ესეთი მინაწერის გაკეთება არის დანაშაული. მითუმეტეს არასრულწლოვნებთან. ეს არის მათი უფლების დარღვევა და ალბათ შესაბამისი ორგანოები დაინტერესდებიან ამითი.“ 

აბასთუმანში ისტორიული შენობების რეაბილიტაცია მიმდინარეობს
ძველ სანატორიუმსა და კულტურული მემკვიდრეობის ძეგლის სტატუსის მქონე კიდევ 17 სახლს პირვანდელი იერსახე დაუბრუნდება. არქიტექტორ-რესტავრატორებს შენობებზე დაზიანებული ჩუქურთმებისა და ორნამენტების აღდგენა ან ზოგ შემთხევაში ახლის გაკეთება უწევთ. 

საუკუნის წინანდელი შენობები კერძო მფლობელებს ეკუთვნოდათ, ახლა მათი ნაწილი სახელმწიფოს ბალანსზეა. 18 შენობაზე აღდგენითი სამუშაოები მაისიდან დაიწყო. სპეციალისტებმა შენობის  აივნები და ფასადები სახელოსნოში გადაიტანეს, სადაც თითოეულ ორნამენტს რესტავრაცია უტარდება. არქიტექტორ-რესტავრატორების ამოცანაა, რომ ისტორიულ ნაგებობებს პირვანდელი სახე დაუბრუნონ.

აბასთუმანში ისტორიული სახლების პროექტის დონორი მსოფლიო ბანკია, ღირებულება კი დაახლოებით 3 700 000 ლარია. 
კაცხის სვეტთან კელიებისა და ტურისტული ცენტრის მშენებლობა დაიწყო

პროექტს მუნიციპალური განვითარების ფონდი აფინანსებს. სარეაბილიტაციო სამუშაოები ხელს შეუწყობს ტურისტული ინფრასტრუქტურის განვითარებასა და ადგილობრივი მოსახლეობის დასაქმებას.

2018 წლის დეკემბრიდან ადგილობრივებს და ტურისტებს თანამედროვე სტანდარტების შესაბამისი ტურისტული ინფრასტრუქტურა დახვდებათ. პროექტი კაცხის მონასტრის სასულიერო პირების საცხოვრებელი კელიების მოწყობას, თანამედროვე სტანდარტების შესაბამისი ტურისტული ცენტრის მშენებლობას, არსებული გალავნის რეაბილიტაციას და ეზოს კეთილმოწყობას გულისხმობს. 

გიორგი მიქელაძე: „ - გათვალისწინებულია საცხოვრებელი კომპლექსის რეკოსნტრუქცია-რეაბილიტაცია,რომელიც სრულად დააკმაყოფილებს ადგილზე მყოფი სასულიერო პირების და მომლოცველების და ტურისტების ყველანაირ მოთხოვნას.“  

პროექტის ფარგლებში ასევე გათვალისწინებულია სასმელი წყლის რეზერვუარის მოწყობა და შესაბამისი ქსელის გამართვა, რაც როგორც ბერების ისე ე.წ.  ხარატიშვილის დასახლების 20-მდე ოჯახისთვის წყლის მიწოდებას უზრუნველყოფს. პროექტის ღირებულება 1 700 000 ლარს შეადგენს და მას მუნიციპალური განვითარების ფონდი აფინანსებს. 

24 ივნისს თურქეთში ვადამდელი არჩევნები ტარდება („იმედი“)
თურქეთში მოსალოდნელი საპრეზიდენტო და საპარლამენტო არჩევნების შესახებ „ქრონიკის“ ეთერში ლევან ასათიანმა და ზურაბ ბატიაშვილმა სიაუბრეს.
ზურაბ ბატიაშვილი: „ - ერდოღანის და მმართველი პარტიის რეიტინგი არის დაახლოებით 40-50 %-ის ფარგლებში იმიტომ, რომ მას კოალიციაც აქვს ნაციონლისტური მოძრაობის პარტიასთან... სამხედრო გადატრიალების მცდელობას, რომელიც ერთ ღამეში იქნა აღკვეთილი. 250 ადამიანის სიცოცხლე შეეწირა და 2500 ადამიანი დაშავდა... მთლიანად მთელი მოსახლეობა, მათ შორის ოპოზიციაც გაერთიანდა სამხედრო გადატრიალების მცდელობის წინააღმდეგ და ქუჩაში გამოვიდა. მათ შორის ოპოზიციის წარმომადგენლებიც, თუმცა არჩევნების დროს , რა თქმა უნდა, დღეს საზოგადოება  გაყოფილია. სხვადასხვა პარტია სხვადასხვა ამომრჩეველს ეყრდნობა. ეს ყველაფერი, რა თქმა უნდა, ძალიან დაძაბულ ფონზე მიმდინარეობს და შეიძლება ვთქვათ, რომ ასეთი დაძაბული ვითარება თურქეთში წინასაარჩევნოდ თითქმის არც ყოფილა არასოდეს. მაგრამ მთავარი არის თვითონ ხალხის გადაწყვეტილება, რომელსაც მიიღებენ ხვალ.“ 

ლევან ასათიანი:  „ - პრინციპში კარდინალურად შეიცვალა ვითარება თურქეთში კანონის უზენაესობის და ადამიანის უფლებების მხრივ 2016 წელს. მას შემდეგ, რაც მოხდა სახელმწიფო გადატრიალების მცდელობა. სტატისტიკა რაც არის თურქეთში, ვთქვათ, გვაჩვენებს, რომ დაახლოებით 100 000 საჯარო მოხელე გაათავისუფლეს თვითნებურად. 2016 წლიდან 50 ათასი ადამიანი დააკავეს, ხშირ შემთხვევაში ასევე თვითნებურად. მათ შორის 120 პროფესიული ჟურნალისტი. დახურეს 180-მდე მედიასაშუალება მთელი თურქეთის მასშტაბით. ანუ თვითონ ციფრებიც კი წარმოადგენენ იმ ძალიან რთულ სიტუაციას, რაც დღეს თურქეთში არის ადამიანის უფლებების და კანონის უზენაესობის მხრივ.... ფაქტია, რომ სახელმწიფო გადატრიალება გამოყენებული იქნა ერდოღანის მიერ იმისთვის, რომ მისი მხარდამჭერთა რიცხვი გაეზარდა. ... ფაქტია, რომ წინასაარჩევნო კვლეევბიც მიუთოთებენ იმაზე, რომ ერდოღანის მხრადმჭერების სადღაც 50%-ის ფარგლებში არის ანუ ქვეყნის ნაწილი აპრიორი არ უჭერს მხარს მის პოლიტიკას. უნდა გავითვალისწონოთ ისიც, რომ ოპოზიციურ პარტიებს ზოგადად ძალიან რთულ ვითარებაში უწევთ  ახლა იქ ოპერირება...  საბოლოო ჯამში ის, რაც ხვალ მოხდება, თურქი ხალხის გადასაწყევტია. თურქი ხალხი მიიღებს გადაწყვეტილებას ერდოღანს დაუჭერს მხარს თუ ოპოზიციას.“[image: image1][image: image2][image: image3][image: image4][image: image5][image: image6][image: image7][image: image8][image: image9][image: image10][image: image11][image: image12][image: image13][image: image14][image: image15][image: image16][image: image17][image: image18][image: image19][image: image20][image: image21][image: image22][image: image23][image: image24][image: image25][image: image26][image: image27][image: image28][image: image29][image: image30][image: image31][image: image32][image: image33][image: image34][image: image35][image: image36]

